
అమ్మో..హైదరాబాదా...
ఇల్లు  కొనాలంటే కష్ట మే

- జయభేరి, హైదరాబాద్, డిసెంబర్ 30 :

ల్లు  కొనడం అనేది చాలామంది కల. ముఖ్యంగా నగరాలలో ఉద్యోగాలు చేసుకునే 
వారు అద్దె ఇళ్లతో తిప్పలు పడలేక సొంతిల్లు  కొనుక్కోవాలని ఆశపడతారు. అందుకే 
నగరాల్లో  ఇళ్ల ధరలు సాధారణంగానే ఎక్కువగా ఉంటాయి. అయితే ఈ ఏడాది ఇళ్ల 
ధరలు చాలా ఎక్కువగా పెరిగిపోయాయి. మరీ ముఖ్యంగా హైదరాబాద్ లో ఇళ్ల 
ధరలు దేశంలోనే ఎక్కడా లేని విధంగా పెరిగిపోయాయి. ఈ విషయాన్ని రియల్ 
ఎస్టేట్ కన్సల్టెంట్ ANAROCK వెల్లడించింది. దేశంలోని 

మల్కాజిగిరి
ఆదివారం, 31‑12‑2023ప్రజల పక్షాన అక్షర యజ్ఞం

సంపుటి : 01   
సంచిక : 157

పేజీలు : 4
వెల : 4 

తెలుగు దినపత్రిక
జయభేరి దినపత్రి క,

జయభేరి ఛానల్‌లో 
నిఖార్ సైన 

జర్నలిస్టు లుగా 
నిలబడాలను

కుంటున్నారా?
ఆసక్తి కలిగిన యువతి 

యువకులకు అవకాశం
అనుభవం ఉన్నవారికి 

ప్రాధాన్యత
email: jayabherinews@

gmail.com, 
www.jayabheridaily.com
Call me: 9391 544 889

TV

3 నుంచి పార్లమెంట్ 
ఎన్నికలకు ప్లా న్
- జయభేరి, హైదరాబాద్, డిసెంబర్ 30:

పార్లమెంట్ ఎన్నికల కోసం బీఆర్ఎస్ పూర్తి స్థా యిలో సమాయత్త-
మవుతుంది. అసెంబ్లీ ఎన్నికల్లో  సత్తా చాటలేకపోయినా.. పార్లమెం -
ట్ ఎన్నికల్లో  తమ సత్తా చాటేందుకు బీఆర్ఎస్ సిద్ధమవుతుంది. 
అందుకోసం జనవరి మూడో తేదీ నుంచి బీఆర్ఎస్ పార్లమెంట్ 
నియోజకవర్గా ల వారీగా సన్నాహక సమావేశాలు నిర్వహించనుం-
ది. బీఆర్ఎస్ అధ్యక్షులు కేసీఆర్ ఆదేశాల మేరకు తెలంగాణ భవన్ 
వేదికగా పార్టీ వర్కింగ్ ప్రెసిడెంట్

కొత్తగా ఆర్టీసీ బస్సులు
- జయభేరి, హైదరాబాద్, డిసెంబర్ 30:

తెలంగాణలో మహిళలకు ఫ్రీ బస్సు ప్రయాణ సౌకర్యం 
కల్పిస్తున్న టీఎస్ఆర్టీసీ ఇప్పుడు మరో గుడ్ న్యూస్ చెప్పింది. 
ప్రయాణికులకు ఆర్టీసీ న్యూఇయర్ గిఫ్ట్ ఇచ్చేందుకు సిద్ధ-
మైంది. రూ. 400 కోట్లతో కొత్తగా 1050 డీజిల్ బస్సులు 
కొనుగోలు చేయాలని నిర్ణయించింది. వీటిలో 400 ఎక్స్ప్ రెస్ 
బస్సులు, 512 పల్లె వెలుగు, 92 లహరి స్లీపర్ కమ్ సీటర్, 56 
ఏసీ రాజధాని బస్సులు కొనుగోలు చేయాలని నిర్ణయించిం-
ది. అంతేకాదు.. డీజిల్ బస్సులకు అదనంగా 1,040 ఎలక్ట్రిక్ 
వాహనాల  కొనుగోలు చేసేందుకు సిద్ధమైంది. హైదరాబాద్ 
పరిధిలో 540 సిటీ బస్సులు, ఇతర ప్రాంతాలకు మరో 500 
ఎలక్ట్రిక్ బస్సులు నడపాలని నిర్ణయించింది ఆర్టీసీ యాజమా-
న్యం. డిసెంబర్ 30న 80 కొత్త బస్సులను ప్రారంభించనుంది 
టీఎస్ఆర్టీసీ. కొత్త బస్సుల్లో  30 ఎక్స్ప్ రెస్, 30 రాజధాని ఏసీ, 20 
లహరి స్లీపర్ కమ్ సీటర్(నాన్ ఏసీ) బస్సులు ఉన్నాయి. మహిళ-
లతో బస్సులు కిటకిటలాడుతున్నాయి. రద్దీ కారణంగా బస్సు-
ల్లో  సీట్లు  దొరక్క మహిళలు ఇబ్బందులు ఎదుర్కొంటున్నారు.

10 లక్షల 
చలాన్లు  క్లియర్

- జయభేరి, హైదరాబాద్, డిసెంబర్ 30:

తెలంగాణలో పెండింగ్ లో ఉన్న ట్రాఫిక్ చలాన్లు  క్లియర్ చేయడానికి జనాలు ఎగ-
బడుతున్న సంగతి తెలిసిందే. పెండింగ్ చలాన్లను వసూలు చేసే ఉద్దేశంతో వాటిపై 
రాయితీ ఇస్తామని ఇటీవల ప్రకటించిన సీఎం రేవంత్ రెడ్డి.. అందుకు తగ్గట్లే జీవో 
కూడా విడుదల చేశారు. డిసెంబర్ 26 నుంచే పెండింగ్ చలాన్లపై రాయితీ వర్తిస్తుంద-
ని జీవోలో చెప్పారు. కొంత మంది డిసెంబర్ 26 తర్వాత కొత్తగా పడ్డ ట్రాఫిక్ చలాన్లకు 
కూడా ప్రభుత్వం ప్రకటించిన రాయితీ వస్తుందని భావిస్తున్నారు. కానీ, డిసెంబర్ 
26 తర్వాత ట్రాఫిక్ ఉల్లంఘనలకు పాల్పడుతూ చలాన్ పడ్డ వారికి ఈ రాయితీ 
వర్తించబోదని ట్రాఫిక్ పోలీసులు తెలిపారు. ప్రభుత్వ జీవో ప్రకారం డిసెంబరు 25కు 
ముందు పడ్డ చలాన్లకు మాత్రం నిర్దేశిత డిస్కౌంట్ వర్తించనుంది.పెండింగ్ చలానాలు 
వసూలు చేసుకునేందుకు తెలంగాణ పోలీసు శాఖ, రవాణా శాఖ కలిసి డిస్కౌంట్ 
ఆఫర్ ప్రకటించిన సంగతి తెలిసిందే. దీంతో పెండింగ్ చలానాలు భారీగా క్లియర్ 
అవుతున్నాయి. కోట్ల రూపాయాల్లో  ప్రభుత్వానికి 

టెస్లా  కూడా 
గుజరాత్ కే..

- జయభేరి, గాంధీనగర్, డిసెంబర్ 30:

దేశంలో ప్రధాని నరేంద్రమోదీ ఉత్తరాది రాష్ట్రా లకు ఇస్తున్న ప్రాధా-
న్యం దక్షిణాది రాష్ట్రా లకు ఇవ్వడం లేదన్న ఆరోపణ చాలాకాలంగా 
ఉంది. చట్టపరంగా రావాల్సిన సంస్థలను కూడా మోదీ తరలించు -
కుపోతున్నారన్న అభిప్రాయం దక్షిణాది రాష్ట్రాల్లో   ఉంది. ఇప్పటికే 
ఆంధ్రప్రదేశ్ విభజన సందర్భంగా తెలంగాణ, ఆంధ్రకు రావాల్సిన 
అనేక ప్రాజెక్టు లను మోదీ పెండింగ్లో  పెట్టా రు. మంజూర చేస్తామ -
న్న కాజిపేట కోచ్ ఫ్యాక్టరీ, మంజూరైన ఐటీఐఆర్, బయ్యారం 
ఉక్కు కర్మాగారం.. ప్రాజెక్టు లకు జాతీయ హోదా.. ఇలా అనేక 
హామీలు పదేళ్లు గా అమలుకు నోచుకోవడం లేదు. కోచ్ ఫ్యాక్టరీ, 
ఐటీఐఆర్ గుజరాత్కు తరలించుకున్నారు. ఏపీకి వచ్చిన కియా 
కార్ల కంపెనీనిన కూడా గుజరాత్కు తరలించుకునే ప్రయత్నం 
చేశారు. కానీ ఫలించలేదు. తాజాగా దేశానికి వస్తున్న ప్రముఖ 
కార్ల తయారీ కంపెనీని కూడా గుజరాత్లో  ఏర్పాటు

3 డిజైన్లలో 
దానికే ఓటు

- జయభేరి, అయోధ్య, డిసెంబర్ 30:

అయోధ్యలోని రామ మందిర ప్రారంభోత్సవానికి ఏర్పాట్లు  కొనసాగుతున్నా -
యి. వచ్చే ఏడాది జనవరి 22న ప్రధాని మోదీ చేతుల మీదుగా అయోధ్య 
రాముడి విగ్రహ ప్రాణప్రతిష్ఠ జరగనుంది. అయితే... రాముడి విగ్రహానికి 
సంబంధించి మొత్తం మూడు డిజైన్లు  తయారు చేయించింది శ్రీరామ జన్మ-
భూమి తీర్థక్షేత్ర ట్రస్ట్. వీటిలో ఏది ఎంచుకోవాలో తేల్చుకునేందుకు ఓటింగ్ 
నిర్వహించింది . మూడు డిజైన్స్లో దేనికి ఎక్కువ ఓట్లు  పడితే ఆ విగ్రహాన్నే 
ప్రాణప్రతిష్ఠ చేయనున్నారు. 51 ఇంచుల పొడవు

రామజన్మభూమి ప్రాంత 
చిత్రపటం విడుదల

- జయభేరి, అయోధ్య :
రామజన్మభూమి విశేషాలు ఇవే... ఆలయ నిర్మాణం మూడు అంతస్తులుగా 
ఉంటుంది. ఆలయ ప్రవేశం తూర్పు వైపు నుండి, మరియు దక్షిణం వైపు నుండి 
నిష్క్రమణ. ప్రధాన ఆలయానికి చేరుకోవడానికి సందర్శకులు తూర్పు వైపు 
నుండి 32 మెట్లు  ఎక్కాలి. ఆలయ సముదాయం సాంప్రదాయ నాగరా శైలిలో 
నిర్మించబడింది. 250 అడుగుల వెడల్పు మరియు 161 అడుగుల ఎత్తు. ఆల -
యంలోని ప్రతి అంతస్తు 20 అడుగుల ఎత్తులో

ఈటెల వర్సెస్ 
రఘునందన్

- జయభేరి, మెదక్, డిసెంబర్ 30:
ఇద్దరు నేతలు ఆ పార్టీలో సీనియర్స్, కానీ ఎమ్మెల్యేలుగా పోటీ చేసి ఓడిపోయా -
రు. ఇక ఇప్పుడు ఎంపీ సీట్ పై దృష్టి సారించారు. ఎంపీగా అయిన పోటీచేసి 
గెలవాలని తహ తహలాడుతున్నారు. అయితే ఆ ఇద్దరు నేతలు ఒకే ఎంపీ 
స్థా నం పై కన్నేశారట. ఆ ఎంపీ టికెట్ కోసం ఎవరికి వారు పార్టీ అధిష్టా నం 
వద్ద పైరవీలు మొదలు పెట్టా రట.మెదక్ ఎంపీ సీట్కి భారీగా డిమాండ్ పెరిగిం -
దని వార్తలు వస్తున్నాయి. అన్ని పార్టీల నేతలు టికెట్ కోసం విశ్వ ప్రయత్నం 
చేస్తున్నారట. అయితే కమలం పార్టీలో ఇద్దరు సీనియర్ లీడర్లు  మాత్రం మెదక్ 
ఎంపీ టికెట్ కోసం గట్టి ప్రయత్నాలు మొదలు పెట్టా రని తెలుస్తోంది. ఎలాగైనా 
టికెట్ దక్కించుకోవాలనే పనిలో బిజీగా ఉన్నారట. బీజేపీ పార్టీలో ఉన్న రఘు -
నందన్ రావు, ఈటెల రాజేందర్ ఇద్దరు 

దరఖాస్తులు  
అమ్మకాలపై 
సీఎం ఆగ్రహం
r	 ప్రజా పాలన దరఖాస్తు లను అమ్మేవారిపై కఠిన చర్యలు
r	 అవసరమైనన్ని దరఖాస్తులు  అందుబాటులో ఉంచాల్సిందే
r	 రైతుభరోసా, పింఛన్లపై అపోహలొద్దు
r	 పాత లబ్ధి దారులందరికీ యథాతథంగా లబ్ధి
r	 కొత్తగా లబ్ధి  పొందాలనుకునేవారే దరఖాస్తు  చేసుకోవాలి
r	 అధికారులతో సమీక్షలో ముఖ్యమంత్రి రేవంత్ రెడ్డి

సీఎం రేవంత్ రెడ్డి ని 
కలిసిన మాజీ డీఎస్పీ నళిని

- జయభేరి, హైదరాబాద్ :
మాజీ డీఎస్పీ నళిని శనివారం సచివాలయంలో ముఖ్యమంత్రి రేవంత్ రెడ్డిని మర్యాద-
పూర్వకంగా కలిసారు. తెలంగాణ సాధన కోసం తన ఉద్యోగాన్ని సైతం త్యాగం చేసిన 
ఆమెకు తిరిగి ఉద్యోగం ఇవ్వడంలో ఉన్న అడ్డంకులేంటని గతంలో పోలీసు అధికారు-
లతో జరిగిన సమీక్షా సమావేశంలో సీఎం ప్రశ్నించారు. తిరిగి డీఎస్పీగా ఉద్యోగం 
ఇవ్వలేకపోతే అదే స్థా యిలో మరేదైనా ఉద్యోగం ఇచ్చే అంశంపైనా ఆలోచించాలని 
సూచించారు. అవసరమైతే తనను కలిసేందుకు నళినికి అవకాశం కల్పించాలని 
కూడా సీఎం అధికారులకు తెలిపారు. ఈ నేపథ్యంలోనే నళిని శనివారం సచివాల-
యంలో ముఖ్యమంత్రి రేవంత్ రెడ్డి ని కలిశారు.

మిగతా 2 లో

మిగతా 2 లో

మిగతా 2 లో

మిగతా 2 లో

మిగతా 2 లో

మిగతా 2 లో

మిగతా 2 లో

2 జనరల్ న్యూస్
ఆదివారం
31.12.2023

	  మొదటిపేజీ తరువాయి

దరఖాస్తులు  అమ్మకాలపై 
సీఎం రేవంత్ రెడ్డి  ఆగ్రహం
ప్రజా పాలన దరఖాస్తుల అమ్మకాలపై ముఖ్యమంత్రి రేవంత్ రెడ్డి ఆగ్రహం వ్యక్తం 
చేశారు. దరఖాస్తుదారులకు అవసరమైనన్ని దరఖాస్తులను అందుబాటులో ఉంచా -
ల్సిందేనని అధికారులను ఆదేశించారు. రైతుబంధు, పింఛన్లపై అపోహలకు గురి 
కావద్దని, పాత లబ్ధిదారులందరికీ యథావిధిగా ఈ పథకాలు అందుతాయని స్పష్టం 
చేశారు. గతంలో లబ్ధి పొందని వారు, కొత్తగా లబ్ధి పొందాలనుకునేవారు దరఖాస్తు 
చేసుకోవాలన్నారు. ఈ విషయంలో ప్రజలు ఎలాంటి గందరగోళానికి గురి కావద్ద -
ని తెలిపారు. ప్రజా పాలన దరఖాస్తుల సరళి, క్షేత్ర స్థా యిలో పరిస్థితులపై ప్రభుత్వ 
ప్రధాన కార్యదర్శి,  సీఎం ప్రిన్సిపల్ సెక్రటరీతో ముఖ్యమంత్రి రేవంత్ రెడ్డి సమీక్ష 
నిర్వహించారు. రాష్ట్రంలో ఈ నెల 28 నుంచి ప్రజా పాలన కార్యక్రమం ప్రారంభమైన 
నేపథ్యంలో ఇప్పటి వరకు జరిగిన గ్రామసభలు, దరఖాస్తుల వివరాలు, ప్రజా పాలన 
దరఖాస్తులు స్వీకరిస్తున్న విధానం, ప్రజల్లో  స్పందనకు సంబంధించి పూర్తి వివరాలు 
అధికారులను అడిగి తెలుసుకున్నారు. దరఖాస్తుల కొరత లేకుండా అవసరమైనన్ని 
దరఖాస్తులు అందుబాటులో ఉంచాలని సూచించారు. దరఖాస్తు చేసుకోవాలనుకు -
నేవారికి ఎట్టి పరిస్థితుల్లో  ఇబ్బందులు లేకుండా చర్యలు తీసుకోవాలని ఆదేశించారు. 
దరఖాస్తులను అమ్మేవారిపై కఠిన చర్యలు తీసుకోవాలని జిల్లా  కలెక్టర్లను ఆదేశించా -
రు. ప్రజా పాలన కార్యక్రమంలో ప్రజా ప్రతినిధులు విధిగా భాగస్వామ్యం కావాలని 
సూచించారు. ఎట్టి పరిస్థితుల్లో ను ప్రజలకు ఇబ్బందులు కలగకుండా చర్యలు తీసు -
కోవాలన్నారు. ప్రజాపాలన క్యాంపుల్లో  దరఖాస్తుదారులకు తాగునీరు, సరైన నీడ 
కోసం టెంట్లు , ఇతర ఏర్పాట్లలో ఎలాంటి లోటు రాకుండా చూడాలని అధికారులకు  
మరోసారి స్పష్టంగా సూచించారు.

3 డిజైన్లలో దానికే ఓటు
ఉన్న ఐదేళ్ల బాల రాముడి విగ్రహం కొలువు దీరనుంది. "శిల్పులు మూడు విగ్రహాలు 
తయారు చేశారు. వీటిలో ఏది ప్రాణప్రతిష్ఠ చేయాలో ఓటింగ్ ద్వారా నిర్ణయించుకో -
వాలని భావించాం. అందుకే ఓటింగ్ పెట్టాం . ఏ డిజైనక్ైతే ఎక్కువ ఓట్లు  వస్తాయో ఆ 
విగ్రహాన్ని ప్రతిష్ఠిస్తాం. ఆ విగ్రహంలో ఆధ్యాత్మికత ఉట్టిపడుతుంది"శ్రీరామ మందిర్ 
నిర్మాణ కమిటీ ఛైర్మన్ నృపేంద్ర మిశ్రా నిర్మాణ పనులను పరిశీలించారు. వీలైనంత 
త్వరగా పూర్తి చేయాలని ఆదేశించారు. మరో రెండు రోజుల్లో  ప్రధాని నరేంద్ర 
మోదీ అయోధ్యలో పర్యటించనున్నారు. ఈ క్రమంలోనే పనులను వేగంగా పూర్తి 
చేస్తున్నారు. అదే సమయంలో నాణ్యతలో ఎక్కడా రాజీపడడం లేదని ట్రస్ట్ స్పష్టం 
చేసింది. "మొత్తం మూడు దశల్లో  ఆలయ నిర్మాణాన్ని చేపట్టాం . ఇందులో మొదటి 
ఫేజ్ ఈ డిసెంబర్తో ముగిసిపోతుంది. రెండో దశలో ఆలయ నిర్మాణం పూర్తవుతుంది. 
మూడో దశలో కాంప్లెక్స్లో కొన్ని నిర్మాణ పనులు పూర్తి చేస్తాం. భద్రతాపరంగానూ 
అన్ని జాగ్రత్తలు తీసుకుంటున్నాం"ప్రాణప్రతిష్ఠ జరిగే ముందే కీలక కార్యక్రమాలు 
నిర్వహించనుంది ట్రస్ట్. జనవరి 17న బాలరాముడి విగ్రహ అయోధ్యకు చేరుకుం-
టుంది. అదే రోజున భక్తులు మంగళ్ కలశంలో సరయు నది నీళ్లు  తీసుకొస్తారు. 
జనవరి 18న గణేశ్ పూజతో కార్యక్రమం మొదలవుతుంది. ఆ తరవాత వరుణ 
పూజ, మాత్రిక పూజ, వాస్తు పూజలు జరుగుతాయి. జనవరి 19వ తేదీన హోమం 
చేయనున్నారు. జనవరి 20న వాస్తు శాంతి చేస్తారు. జనవరి 21వ తేదీన రాముడి 
విగ్రహానికి అభిషేకం జరుగుతుంది. ఇక చివరగా జనవరి 22న మృగశిర నక్షత్రంలో 
రాముడి విగ్రహ ప్రతిష్ఠ జరుగుతుంది. అయోధ్య రామయ్య ఆలయం నిర్మాణంలో 
మన తెలంగాణ  కీర్తి  శాశ్వతంగా కనిపించబోతోంది. రామయ్య ఆలయానికి సం-
బంధించిన తలుపులు, ద్వారాలను అందించే మహద్భాగ్యం మన 'భాగ్య'నగరానికి 
దక్కింది. బంగారు పూతతో 18 ప్రధాన ద్వారాలు, 100 తలుపులు అయోధ్య కోసం 
సుందరంగా, శరవేగంగా తీర్చిదిద్దుతున్నా రు. గతంలో తమిళనాడుకు చెందిన 70 
మంది అధికారుల బృందం దేశంలోని ప్రముఖ ఆలయాలను సందర్శించి అక్కడ 
పలు కళాకృతులను, శిలల వైభవాన్ని పరిశీలించింది.

రామజన్మభూమి ప్రాంత 
చిత్రపటం విడుదల
ఉంటుంది మరియు మొత్తం 392 స్తంభాలు, 44 ద్వారాలు ఉంటాయి. సాధార -
ణంగా ఉత్తరాన ఉన్న దేవాలయాలకు పెర్కోటా (గర్భగుడి చుట్టూ  బయటి భాగం) 
ఉండదు. కానీ రామాలయం 14 అడుగుల వెడల్పు మరియు 732 మీటర్ల విస్తీర్ణంలో 
పెర్కోటా కలిగి ఉంటుంది. 'పెర్కోటా' యొక్క నాలుగు మూలలు సూర్య దేవుడు, మా 
భగవతి, గణేశుడు మరియు శివునికి అంకితం చేయబడతాయి. ఉత్తరం వైపు అన్న -
పూర్ణ మాత, దక్షిణం వైపున హనుమంతుని మందిరం ఉంటుంది. మహర్షి వాల్మీకి, 
మహర్షి వశిష్ఠ, మహర్షి విశ్వామిత్ర, మహర్షి అగస్త్య, నిషాద్ రాజ్, మాతా శబరి 
మరియు దేవి అహల్య ప్రతి ఒక్కరికి అంకితం చేయబడిన మందిరాలు ఉంటాయి. 
అయోధ్యలోని కుబేర్ తిల వద్ద జటాయువు విగ్రహాన్ని ప్రతిష్టించారు. కాంప్లెక్స్లో, 
ఆరోగ్య సంరక్షణ కేంద్రం మరియు టాయిలెట్ బ్లా క్తో కూడిన యాత్రికుల సౌకర్యాల 
సముదాయం ఉంటుంది. దర్శనానికి వెళ్లే ముందు 25,000 మంది తమ బూట్లు , 
వాచీలు, మొబైల్ ఫోన్లను డిపాజిట్ చేసుకునే అవకాశం కల్పించారు. వేసవిలో, 
సందర్శకులు ఫెసిలిటీ సెంటర్ నుండి ఆలయానికి చెప్పులు లేకుండా నడవాల్సిన 
అవసరం లేకుండా ప్రత్యేక ఏర్పాట్లు  చేస్తారు. ఆలయ సముదాయంలోని 70 ఎకరా-
ల్లో  దాదాపు 70% పచ్చని ప్రాంతాలుగా ఉంటుంది. వందేళ్లకు పైగా పురాతనమైన 
చెట్లు  ఉన్నాయి. సూర్యకిరణాలు భూమిపైకి రాని దట్టమైన వనం ఉంటుంది.  కాంప్లె -
క్స్లో రెండు మురుగునీటి శుద్ధి ప్లాం ట్లు , ఒక నీటి శుద్ధి ప్లాం ట్,  ఒక ప్రత్యేక విద్యుత్ 
లైన్ ఉంటాయి. ఇది భూగర్భ జలాశయం నుండి నీటిని పొందే అగ్నిమాపక దళ 
పోస్ట్ ను కలిగి ఉంటుంది. భూగర్భ జలాలు ఎప్పటికీ తగ్గవు. అవసరమైతే సరయూ 
నది నుంచి నీళ్లు  తీసుకుంటారు.

గిన్నిస్ బుక్ ఆఫ్ వరల్డ్  రికార్డ్ 
దుద్దెనపల్లి బాలిక తాళ్ల పల్లి చైత్ర

సైదాపూర్ :
సైదాపూర్ మండలం దుద్దు నపల్లికి చెందిన తాళ్లపల్లి అజయ్ కూతురు తాళ్లప -
ల్లి చైత్ర గిన్నిస్ బుక్ ఆఫ్ వరల్డ్  రికార్డు కు ఎంపికయ్యారని చైత్ర తండ్రి అజయ్ 
కుమార్ తెలిపారు. జమ్మికుంట కాకతీయ స్కూల్లో  ఐదో తరగతి చదువుతున్న చైత్ర 
ఈనెల 24న హైదరాబాదులోని భారత్ ఆర్ట్స్ అకాడమీ ఆధ్వర్యంలో నిర్వహించిన 
కూచిపూడి నృత్య పోటీలో పాల్గొ ని.. ప్రతిభ కనబరిచి.. గిన్నిస్ బుక్ ఆఫ్ ఓల్డ్  రికార్డ్ 
చోటు సాధించారు.

- జయభేరి, మేడిపల్లి :
ఆదివారం రోజున అనగా 24వ తేదీన ఎంఎల్ఆర్ 
కాలనీ కమిటీ హాల్ లో జరిగినటువంటి సర్వసభ్య 
సమావేశంలో 'రెడ్డి సంఘం చెంగిచెర్ల' 36 కాల-
నీలకు నూతన కమిటీ ఎన్నిక ప్రక్రియ మొదలైన 
విషయం మీ అందరికీ తెలిసిందే... ఆరోజున 
నలుగురు సభ్యులు అధ్యక్షునికి పోటీలో ఉంటే... 
రెండు రోజుల సమయం కల్పించడంతో ఆ నలు-
గురింట్లో  నుండి ముగ్గు రు విరమించుకోవడంతో 
అధ్యక్షుని పదవి కూడా ఏకగ్రీవం జరిగింది.. 
నూతన అధ్యక్షుడిగా కేతిరెడ్డి శశిధర్ రెడ్డి, ప్రధాన 
కార్యదర్శి రేగూరి రాజేశ్వర్ రెడ్డి, కోశాధికారి 
గచ్చి మాలే సురేఖ వెంకట్ రెడ్డి లను ఏకగ్రీవంగా 
ఎన్నుకోవడం జరిగిందని ఎన్నికల కమిటీ పరిశీల-
కులు రామ్ రెడ్డి, శ్రీధర్ రెడ్డి, పురుషోత్తం రెడ్డి తెలి-
యజేసినారు. రెడ్డి సంఘం సర్వసభ్య సమావేశం 

నిర్వహించడం జరిగినది. ఇందులో భాగంగా 
శనివారం నూతన కార్యవర్గ సభ్యులను సన్మానిం-
చి అలాగే కొన్ని నిర్ణయాలు తీసుకోవడం జరిగిన-
ది. ఈ సందర్భంగా నూతన అధ్యక్షుడు శశిధర్ 

రెడ్డి మాట్లా డుతూ.. ఎలాంటి భేదాభిప్రాయాలు 
లేకుండా అందరితోటి సమానంగా కలుసుకుం-
టూ రెడ్డి సంఘం అభివృద్ధి కోసం కృషి చేస్తానని 
తెలిపారు. సోదరులు ఇచ్చిన సలహాలు.. సూచనలు 
తప్పకుండ స్వీకరిస్తున్నాను... తప్పకుండ చనిపో-
యిన వారికి ఎప్పటి లాగే సహాయం సహకరలు 
అందిస్తూ.. ఇంకా కొత్త కార్యక్రమాలతో మీ 
సహకారంతో ముందుకు వెళ్తామని మన కమిటీ 
తరుపున హామీ ఇస్తున్నాను. ఈ నూతన కమిటీ 
ఏకగ్రీవం కావడం కోసం సహకరించినటువంటి 
సభ్యులందరికీ సంఘం తరఫున ధన్యవాదాలు 
తెలియజేసినారు. అలాగే కొందరు సభ్యులు ప్రెసి-
డెంట్ కేతిరెడ్డ్డి శశిధర్ రెడ్డి రూ. 50,116, తిరుపతి 
రెడ్డి రూ.  21,116, ఉమా రెడ్డి రూ.  10,116, -- రెడ్డి 
సంఘానికి విరాళాలు ప్రకటించడం జరిగింది.

రెడ్డి  సంఘం చెంగిచెర్ల
నూతన కమిటీ శుభాకాంక్షలు

3 నుంచి పార్లమెంట్ 
ఎన్నికలకు ప్లా న్
కే తారకరామారావు, పార్టీ సెక్రటరీ జనరల్ కే. కేశ-
వరావు,  మాజీ మంత్రులు హరీష్ రావు, కడియం 
శ్రీహరి ఇతర సీనియర్ నేతల సమక్షంలో ఈ రివ్యూలు 
జరగనున్నాయి. కేసీఆర్కు తుంటి ఆపరేషన్ జరగడం-
తో ఇంకా కోలుకోలేదు. అందుకే కేటీఆర్ అధ్యక్షతన 
సమావేశాలు జరగనున్నాయి. రెండు విడతల్లో  ఈ 
సమావేశాలు జరగనున్నాయి. ఇందులో భాగంగా 
జనవరి 3వ తేదీ నుంచి 12వ తేదీ వరకు సమీక్షలు కొ-
నసాగుతాయి. సంక్రాంతి పండుగ కారణంగా మధ్యలో 
మూడురోజుల విరామమిచ్చి, మిగిలిన నియోజకవ-
ర్గా ల సన్నాహక సమావేశాలను సంక్రాంతి తరువాత 
పార్టీ కొనసాగించనున్నది.జనవరి 3న ఆదిలాబాద్ 
పార్లమెంట్ నియోజకవర్గంతో సన్నాక సమావేశాలు 
షురూ అవుతాయిఇందులో భాగంగా జనవరి 3 నుంచి 
పార్లమెంట్ నియోజకవర్గా ల వారీగా సన్నాహక సమా-
వేశాలను నిర్వహించనున్నది. బీఆర్ఎస్ అధ్యక్షులు 
కేసీఆర్ ఆదేశాల మేరకు తెలంగాణ భవన్ వేదికగా 
పార్టీ వర్కింగ్ ప్రెసిడెంట్ కేటీఆర్, కే కేశవరావు, మాజీ 
స్పీకర్ ంమధుసూధనాచారి, మాజీ మంత్రులు హరీష్ 
రావు, కడియం శ్రీహరి, పోచారం శ్రీనివాస్ రెడ్డి, జగదీష్ 
రెడ్డి, ప్రశాంత్ రెడ్డి, నిరంజన్ రెడ్డి తదితర ముఖ్యనాయ-
కులు ఈ సమావేశాలను నిర్వహించనున్నారు. రెండు 
విడతల్లో  ఈ సమావేశాలు జరగనున్నాయి. జనవరి 
3 నుంచి 12 వరకు తెలంగాణ భవన్‎లో పార్లమెంట్ 
నియోజకవర్గా ల వారీగా సమీక్షలు కొనసాగుతాయని 
పార్టీ వర్గా లు తెలిపాయి. సంక్రాంతి పండుగ నేపథ్యం-
లో.. మధ్యలో మూడురోజుల విరామమిచ్చి, అ తరువాత 
మిగిలిన నియోజకవర్గా ల సన్నాహక సమావేశాలను 
కొనసాగించనున్నారు.
పార్లమెంట్ నియోజకవర్గా లు.. సమావేశాల తేదీలు
3న ఆదిలాబాద్
4న కరీంనగర్
5న చేవెళ్ల
6న పెద్దపల్లి
7న నిజామాబాద్
8న జహీరాబాద్
9న ఖమ్మం
10న వరంగల్,
11న మహబూబాబాద్
12న భువనగిరి
సంక్రాంతి తరువాత..
16న నల్గొం డ
17న నాగర్ కర్నూలు
18న మహబూబ్ నగర్
19న మెదక్
20న మల్కాజ్ గిరి
21 సికింద్రాబాద్, హైదరాబాద్
వీరందరికీ ఆహ్వానం..
ఈ సమావేశాలకు ఆయా పార్లమెంట్ పరిధిలోని 
ముఖ్యులందరినీ ఆహ్వానించనున్నారు. పార్లమెంట్ ని-
యోజకవర్గా ల ఎంపీలు, పార్లమెంట్ పరిధిలోని అన్ని 
అసెంబ్లీ నియోజకవర్గా ల ఎమ్మెల్యేలు, ఎంఎల్సీలు, 
మాజీ ఎమ్మెల్యేలు, మాజీ ఎంపీలు, జడ్పీ చైర్మన్లు , మాజీ 
చైర్మన్లు , నగర మేయర్లు , మాజీ మేయర్లు , మున్సిపల్ చై-
ర్మన్లు , మాజీ చైర్మన్లు , వివిధ కార్పొరేషన్ల మాజీ చైర్మన్లు , 
నియోజకవర్గా ల ఇంచార్జీలు, జిల్లా పార్టీ అధ్యక్షులతో 
పాటు ముఖ్యనేతలు సమావేశాలకు హాజరవుతారు.
తెలంగాణ భవన్ లో జరిగే ఈ సమావేశాల్లో  వచ్చే పా-
ర్లమెంట్ ఎన్నికల్లో  అనుసరించాల్సిన వ్యూహంపై 
చర్చించనున్నారు. మీటింగ్ కు హాజరయ్యే ముఖ్యనేతల 
అభిప్రాయాలు తీసుకుని పటిష్టమైన కార్యాచరణను రూ-
పొందించనున్నారు. అసెంబ్లీ ఎన్నికల్లో  కేవలం స్వల్ప 
ఓట్ల శాతం తేడాతోనే అనేక సీట్లు  చేజారిన నేపథ్యంలో.. 
వాటిపై ప్రత్యేక దృష్టి సారించనున్నారు. పార్లమెంట్ 
ఎన్నికల్లో  బీఆర్ఎస్ అభ్యర్థు ల గెలుపే లక్ష్యంగా జర-
గబోతున్న ఈ సమీక్షల అనంతరం ప్రజాక్షేత్రంలో ప్ర-
చారపర్వాన్ని బలంగా నిర్వహించేందుకు కూడా పార్టీ 
యంత్రాంగం కసరత్తు చేస్తోంది.

అమ్మో..హైదరాబాదా...

ఏడూ ప్రధాన నగరాల్లో  ఇళ్ల ధరల వివరాలను చెప్పింది 
ఈ సంస్థ. దీని ప్రకారం న్యూఢిల్లీ, ముంబై, బెంగళూరు, 
పూణె, హైదరాబాద్, చెనన్ై, కోల్కతా సహా భారతదేశం-
లోని టాప్ ఏడు నగరాల్లో  గృహాల విక్రయాలు ఏడాది 
ప్రాతిపదికన 31 శాతం పెరిగి ఆల్టైమ్ హై 4,76,530 
యూనిట్లకు చేరుకున్నాయి. 2023లో ఇప్పటివరకు 
మొదటి ఏడు నగరాల్లో  రెసిడెన్షియల్ ధరలు సమిష్టిగా 
ఏటా 15 శాతం పెరిగినప్పటికీ, హైదరాబాద్లో  అత్య-
ధికంగా 24 శాతం పెరుగుదల కనిపించింది. అంటే 
పోయినేడాది పది లక్షలు ఖరీదు చేసే ఇల్లు  ఇప్పుడు 12 
లక్షల నలభై వేలు అయిందన్నమాట.   “ఈ ఏడాది ప్రథ-
మార్థంలో ప్రపంచవ్యాప్తంగా ఎదురుగాలులు, దేశీయ 
ప్రాపర్టీ ధరలు పెరగడం – వడ్డీరేట్ల పెంపుదల ఉన్నప్ప-
టికీ, 2023 భారత గృహనిర్మాణ రంగానికి అసాధార-
ణమైనది, ”అని అనరాక్ గ్రూప్ చైర్మన్ అనూజ్ పూరి 
అన్నారు. గ్లో బల్ మార్కెట్ అనిశ్చితితో పాటు పెరుగుతు-
న్న ప్రాపర్టీ ధరలు – వడ్డీ రేట్లు  రెసిడెన్షియల్ అమ్మకాలపై 
ప్రభావం చూపుతాయని, అయితే ఈ ఏడాది మాత్రం 
అధిక డిమాండ్ నిలకడగా ఉందని పూరీ చెప్పారు. 
2023లో దాదాపు 4,76,530 యూనిట్లు  అమ్ముడ-
య్యాయి, 2022లో 3,64,870 యూనిట్లు  టాప్ ఏడు 
నగరాల్లో  అమ్ముడయ్యాయి – ఇది సంవత్సరానికి 31 
శాతం పెరిగింది. దశాబ్దంలో చివరి గరిష్ట స్థా యి 2014 
తర్వాత 2022లో కనిపించింది, మొదటి ఏడు నగరా-
ల్లో  సుమారు 3.43 లక్షల యూనిట్లు  అమ్ముడయ్యాయి.
ముంబై మెట్రోపాలిటన్ రీజియన్(MMR) 2023లో 
అత్యధికంగా 1,53,870 యూనిట్లు  (2022లో 
1,09,730 యూనిట్లు ), 86,680 యూనిట్లతో 
పూణే (2022లో 57,145 యూనిట్లు ) అత్యధికంగా 
విక్రయించినట్లు  డేటా వెల్లడించింది. రెండు పాశ్చాత్య 
మార్కెట్లు  కలిసి 2023లో రెసిడెన్షియల్ అమ్మకాలకు 
దారితీశాయి.ఢిల్లీ-ఎన్సీఆర్లో  అమ్మకాలు కేవలం 3 శాతం 
వృద్ధితో 63,710 యూనిట్ల నుంచి 65,625 యూని-
ట్లకు పెరిగాయి. బెంగళూరులో గృహాల విక్రయాలు 
29 శాతం పెరిగి 49,480 యూనిట్ల నుంచి 63,980 
యూనిట్లకు చేరుకున్నాయి. హైదరాబాద్ విక్రయాల్లో  
30 శాతం వృద్ధితో 47,485 యూనిట్ల నుంచి 61,715 
యూనిట్లకు చేరుకుంది. కోల్కతాలో విక్రయాలు 9 
శాతం పెరిగి 21,220 యూనిట్ల నుంచి 23,030 
యూనిట్లకు చేరుకున్నాయి. చెనన్ైలో గత క్యాలెండర్ 
ఇయర్లో  16,100 యూనిట్ల అమ్మకాలు ఈ ఏడాది 34 
శాతం పెరిగి 21,630 యూనిట్లకు చేరుకున్నాయి.
ఇక ఇళ్ల నిర్మాణాల విషయానికి వస్తే,  ANAROCK 
రిపోర్ట్ ప్రకారం.. మొదటి ఏడు నగరాల్లో ని కొత్త 
లాంచ్లు  25 శాతం వార్షిక పెరుగుదలను చూశాయి 
– 2022లో సుమారు 3,57,640 యూనిట్ల నుంచి 
2023లో దాదాపు 4,45,770 యూనిట్లకు చేరుకు-
న్నాయి. MMR – పూణేలో అత్యధికంగా కొత్త లాంచ్లు  
జరిగాయి. , సంవత్సరంలో మొత్తం కొత్త లాంచ్లలో 
దాదాపు 54 శాతం వాటాను కలిగి ఉంది.వార్షిక ప్రాతి-
పదికన, మొదటి ఏడు నగరాల్లో  గృహాల ధరలు 10-24 
శాతం మధ్య పెరిగాయి, ప్రధానంగా పెరిగిన ఇన్పుట్ 

ఖర్చులు – బలమైన డిమాండ్ కారణంగా. 2022లో 
చదరపు అడుగుకు రూ. 4,620 నుండి 2023లో 
దాదాపు రూ. 5,750కి – సగటు నివాస ధరల్లో  హైదరా-
బాద్ అత్యధిక వార్షికంగా 24 శాతం జంప్ను నమోదు 
చేసింది.

టెస్లా  కూడా గుజరాత్ కే..
చేయబోతున్నారు. దీంతో దక్షిణాదిపై ఎంత వివక్ష 
ఉందో అన్న అభిప్రాయం వ్యక్తమవుతోంది. దేశమంతా 
గొడ్డు పోయినట్లు .. పరిశ్రమలన్నీ మోదీ తన సొంత రా-
ష్ట్రా నికి తరలించుకుపోతున్నారన్న అభిప్రాయం మిగతా 
రాష్ట్రా ల ప్రజల్లో  వ్యక్తమవుతోంది.దేశంలో ప్రజలు అంటే 
ఒక్క గుజరాతేనా.. మోదీ ఒక్క గుజరాత్కే ప్రధానా అన్న 
సందేహాలు వ్యక్తమవుతున్నాయి. ఆయన తీసుకుంటు-
న్న నిర్ణయాల కారణంగా దేశంలోని అనేక రాష్ట్రా లకు 
పరిశ్రమలు, ప్రాజెక్టులు  రావడం లేదు. తాజాగా విదేశీ 
సంస్థ టెస్లా ను కూడా సొంత రాష్ట్రా నికి మోదీ తరలిం-
చుకుపవడంపై విమర్శలు వ్యక్తమవుతున్నాయి. నేడో 
రేపో అధికారిక ప్రకటన వెలువడే అవకాశం ఉంది.
దేశంలో అనేక రాస్ట్రాలు  పారిశ్రామికంగా వెనుకబడ్డా -
యి. నిరుద్యోగలు రేటు పెరుగుతోంది. కొత్త పరిశ్రమ-
లు కావాలని యువత కోరుతోంది. కానీ ఇవేమీ మోదీ 
పట్టించుకోవడం లేదు. ఇటీవలే సూరత్లో  అతిపెద్ద 
వ్యాపార సముదాయం ప్రారంభించారు. దీంతో 1.5 
లక్షల మందికి ఉపాధి లభిస్తుందని స్వయంగా మోదీ 
ప్రకటించారు. ఇలాంటి తరుణంలో తాజాగా టెస్లా  
కార్ల తయారీ సంస్థను కూడా గుజరాత్కే తరలించుకు-
పోవడం విమర్శలకు తావిస్తోంది. రాబోయే వైబ్రంట్ 
గుజరాత్ గ్లో బల్ సమ్మిట్ జనవరి 2024లో జరగబో-
తోంది. ఇందులో టెస్లా కు సంబంధించిన అధికారిక ప్ర-
కటన వచ్చే అవకాశం ఉంది. ఈ కార్యక్రమానికి ఎలాన్ 
మస్క్ కూడా హాజరు కానున్నట్లు  సమాచారం. అయితే 
దీనికి సంబంధించి టెస్లా  నుంచి ఇంకా ఎలాంటి అధికా-
రిక సమాచారం రాలేదు. టెస్లా  స్థా నిక స్థా యిలో బ్యాటరీ 
ప్యాక్లను కూడా ఉత్పత్తి చేస్తే ఈవీ సెగ్మెంట్ పర్యావరణ 
వ్యవస్థను ప్రోత్సహించడంలో కూడా సహాయపడుతుం-
ది.ప్రపంచంలోని అతిపెద్ద ఆటో మార్కెట్లలో ఒకటైన 
భారతదేశంలో టెస్లా  ప్రవేశిస్తే పెద్ద మార్పులు జరిగే 
అవకాశం ఉంది. అంతేకాకుండా టెస్లా  భారతదేశం 
కోసం చేసిన వాగ్దా నాన్ని నెరవేర్చడానికి కూడా ప్రయ-
త్నిస్తుంది. టెస్లా  భారతదేశంలోకి ప్రవేశించి ఎలక్ట్రిక్ 
ప్యాసింజర్ కార్ల సెగ్మెంట్ను ప్రోత్సహించడంతోపాటు 
ఈవీ విభాగంలో స్థిరపడేందుకు ఆసక్తిగా ఉంది.టెస్లా  
మోడల్ 3, టెస్లా  మోడల్ వై వంటి కార్లను సీబీయూ 
ద్వారా ఇక్కడకు తీసుకువస్తుందని వార్తలు వస్తున్నా-
యి. అయితే తయారీకి సంబంధించి కమిట్మెంట్ను టెస్లా  
ఇస్తే దిగుమతి పన్నును కూడా తగ్గించే అవకాశం ఉంది. 
ఇటీవలే లాంచ్ అయిన మోడల్ 3ని కూడా భారతదేశా-
నికి తీసుకువచ్చే అవకాశం ఉంది. రాబోయే సంవత్సరా-
ల్లో  మరింత చవకైన స్థా నికంగా ఉత్పత్తి అయిన మోడల్ 
2 కూడా భారతదేశంలోకి రానుందని తెలుస్తోంది.

మరోవైపు కియా మోటార్స్ కూడా భారతీయ మార్కెట్ 
కోసం ఒక అద్భుతమైన విజన్ని వెల్లడించింది. సెల్టో స్ 
మిడ్ సైజ్ ఎస్యూవీతో విజయాన్ని అందుకున్న కంపెనీ 
ఇటీవల దానికి మిడ్ లైఫ్ అప్డేట్ను ఇచ్చింది. దీని తర్వాత 
2024 జనవరిలో సోనెట్ ఫేస్లిఫ్ట్ను లాంచ్ చేయనుంది. 
ఇది కాకుండా హ్యుందాయ్ ఎక్స్టర్ తరహాలో ఒక మాస్ 
మార్కెట్ ఎలక్ట్రిక్ వాహనం కూడా లాంచ్ కానుంది. 
కంపెనీ ఇటీవలే భారతదేశంలో 'కియా క్లా విస్' పేరును 
ట్రేడ్మార్క్ రిజిస్టర్ చేసింది. ఈ పేరును కంపెనీ రాబోయే 
ఎలక్ట్రిక్ మైక్రో ఎస్యూవీ కోసం ఉపయోగించవచ్చుఅనేక 
రాష్ట్రాలు  పరిశ్రమలకు రాయితీలు ఇస్తామని చెబుతు-
న్నా.. మోదీ ఎవరికీ అవకాశం ఇవ్వడం లేదు. నిబంధ-
నల ప్రనకారం దేశంలోకి వచ్చే పరిశ్రమలు, పెట్టు బ-
డులను కేంద్రం అన్ని ప్రాంతాలకు సిఫారసు చేయాలి. 
అనువైన ప్రాంతాలను సంస్థలు ఎంచుకునే స్వేచ్ఛ 
ఇవ్వాలి. కానీ, మోదీ సర్కార్ అలా చేయడం లేదు. పా-
రిశ్రామికీకరణకు అనువైన ఉత్తర ప్రదేశ్, బీహార్ రాష్ట్రా -
లకు కూడా ప్రధాని అన్యాయం చేస్తున్నారు. గుజరాత్ను 
మాత్రం పారిశ్రామికంగా అభివృద్ధి చేసుకుంటున్నారు.

10 లక్షల చలాన్లు  క్లియర్
ఆదాయం వచ్చి పడుతోంది. ఇప్పటికే రూ.10 కోట్ల 
రూపాయల మేర వసూలు అయినట్టు  సమాచారం. ఇలా 
ఈ చలాన్ వెబ్ సైట్ పై విపరీతంగా ఒత్తిడి పడుతుండ-
డంతో అప్పుడప్పుడు సైట్ క్రాష్ కూడా అవుతోంది. 
చాలా మంది యూజర్లు  ఈ చలాన్ వెబ్ సైట్ ఓపెన్ చేసి 
ట్రాఫిక్ చలానాలు క్లియర్ చేసే క్రమంలో ఇబ్బందులు 
ఎదుర్కొంటున్నారు.డిసెంబర్ 28వ తేదీ రాత్రి అంటే 
గురువారం రాత్రి 10:30 గంటల వరకు రాష్ట్రవ్యాప్తం-
గా 9.80 లక్షలకు పైగా చలాన్లు  క్లియర్ అయ్యాయి. 
అత్యధికంగా హైదరాబాద్ కమిషనరేట్ పరిధిలో 3.84 
లక్షల చలాన్లకు రూ.2.90 కోట్లు , సైబరాబాద్ పరిధిలో 
2.2 లక్షల చలాన్లకు రూ.1.90 కోట్లు , రాచకొండ కమి-
షనరేట్ పరిధిలో 97వేల  చలాన్లకు రూ.81 లక్షలు 
వాహనదారుల నుంచి వసూలు చేశారు. చలాన్ సైట్పై 
తాకిడి పెరగడంతో సర్వర్లు  కూడా మొరాయిస్తున్నాయి. 
దీన్ని బట్టి.. పెండింగ్ చలానాల  పేమెంట్లు  కట్టేందుకు 
ఎంత స్పందన వస్తుందో అర్థమవుతోంది. టూవీలర్లు , త్రీ 
వీలర్లకు 80 శాతం, బస్సులకు 90 శాతం, కార్లు , హెవీ 
మోటార్ వెహికిల్స్కు 60 శాతం డిస్కౌంట్ ఇచ్చింది. 
పెండింగ్ చలాన్లకు రాయితీ ఇవ్వడంతో.... దొరికిందే 
ఛాన్స్ అని... ఆలస్యం చేయకుండా చలానాలు కట్టేస్తు-
న్నారు  వాహనదారులు. గత ఏడాది కూడా పెండింగ్ 
చలానాల వసూళ్ల కోసం ఇలాంటి ఆఫర్నే ప్రకటించారు. 
అప్పుడు కూడా పెండింగ్ చలాన్ల ద్వారా ఏకంగా 300 
కోట్ల ఆదాయం సమకూరింది. కాగా..  ఈ ఏడాది కూడా 
సుమారు 2 కోట్ల చలానాలు పెండింగ్లో  ఉండటంతో.. 
మరోసారి పెండింగ్ చలాన్లపై డిస్కౌంట్ ప్రకటించా-
రు. డిసెంబర్ 26ను ఈ ఆఫర్ ప్రారంభించారు. జనవరి  
10వ తేదీ వరకు డిస్కౌంట్తో పెండింగ్ చలానాలు కట్టే 
అవకాశాన్ని ట్రాఫిక్ పోలీసులు కల్పించారు.

ఈటెల వర్సెస్ 
రఘునందన్
కీలక నేతలు మెదక్ ఎంపీ టికెట్ను ఆశిస్తున్నారట. ఇప్పటికే బీజేపీ 
పార్టీకి చెందిన ఢిల్లీ పెద్దలతో చర్చలు జరిపారట. ఈ ఇద్దరు 
నేతలు కూడా మొన్న జరిగిన ఎన్నికల్లో  ఎమ్మెల్యే అభ్యర్థులు గా 
పోటీ చేసి ఒడిపోయారు. ఈ నేపథ్యంలోనే మళ్లీ మెదక్ ఎంపీగా 
పోటీ చేయాలని బలంగా అనుకుంటున్నారట.రఘునందన్ రావు 
దుబ్బక బీజేపీ అభ్యర్థిగా,ఈటెల రాజేందర్ గజ్వెల్ బీజేపీ అభ్యర్థి-
గా పోటీ చేసి ఓటమి పాలయ్యారు. పోయిన చోటనే వెతకాలి అని 
సామెత ప్రకారం ఎక్కడో ఓడిపోయారో అక్కడే గెలిచి చూపించాలి 
అని ఈ టికెట్ ఆశిస్తూన్నారట. బీజేపీ పార్టీలో ఇద్దరు సీనియర్ 
లీడర్లు  మెదక్ ఎంపీ టికెట్ అడగడంతో బీజేపీ అధిష్టా నం కూడా 
కొంత అయోమయంలో పడిందట. ఎవరికి ఇవ్వాలో అర్ధం కాక 
తలలు పట్టికుంటున్నారట బీజేపీ పార్టీ పెద్దలు. ఈటెల రాజేందర్ 
మాజీ ముఖ్యమంత్రి కేసీఆర్ పై పోటీ చేసి ఓటమి పాలైన నేపథ్యం-
లో, తనకు ఎంపీగా అవకాశం ఇవ్వాలని, అక్కడి నుంచి గెలిచి 
చూపిస్తానని చెబుతున్నారని తెలుస్తోంది.ఇక రఘునందన్ కూడా 
గతంలో ఎంపీగా పోటీ చేసిన అనుభవం ఉంది కాబట్టి ఈసారి 
తనకు ఎంపీ టికెట్ ఇవ్వాలని కోరుతున్నారట. ఈ ఇద్దరు నేతలు 
ఇలా టికెట్ కోసం ప్రయత్నాలు మొదలు పెట్టా రని తెలియగానే, 
మెదక్ పార్లమెంటు పరిధిలోని 7 నియోజకవర్గల బీజేపీ సీనియర్ 
లీడర్ల్ రహస్య సవేశం ఏర్పాటు చేసుకున్నారట. ఎంపీ ఎన్నికల్లో  
కొత్త వారికి టికెట్ ఇవ్వాలని, మొన్న జరిగిన ఎమ్మెల్యే ఎన్నిక-
ల్లో  పోటీ చేసి ఓడిపోయిన నేతలకు ఎంపీ టికెట్ ఇవ్వద్దు  అని 
తీర్మానం చేసుకున్నారట.ఈ తీర్మానాన్ని పార్టీ పెద్దలకు కూడా 
ఇచ్చారట. ఇక రఘునందన్ రావు ఒక అడుగు ముందుకు వేసి 
తనకు మెదక్ ఎంపీ టికెట్ కన్ఫర్మ్ అవుతుంది. మీరు నాకు సపోర్ట్ 
చేయాలని కొంతమంది పార్టీ నేతలకు ఫోన్లు  చేసి మరీ చెబుతు-
న్నారట. ఈ విషయం తెలుసుకున్న ఈటెల రాజేందర్ కూడా తన 
ప్రయత్నాలను ఇంకా స్పీడప్ చేశారని సమాచారం.



u	 మేయర్ జక్క  వెంకట్ రెడ్డి

- జయభేరి, మేడిపల్లి :
పీర్జా దిగూడ మున్సిపల్ కార్పొరేషన్ పరిధిలోని మేడి-
పల్లి జిల్లా  పరిషత్ ఉన్నత పాఠశాలలో "జన్యా" వార్షిక 
దినోత్సవ సందర్బంగా ఏర్పాటు చేసిన "సైన్స్ ఫేర్" ను 
మేయర్ జక్క  వెంకట్ రెడ్డి, కార్పొరేటర్ దొంతిరి హరి-
శంకర్ రెడ్డి కలిసి ప్రారంభించారు. క్రియేటివ్,సోషల్ 

ఇన్నోవేషన్, పునరుత్పాదక శక్తి, వ్యర్థా ల నిర్వహణ, ఆరో-
గ్యం,పరిశుభ్రత మరియు సామాజిక సమస్యలు వంటి 
అంశాలపై విద్యార్థులు  ప్రదర్శించిన తమ ప్రాజెక్ట్లు , 
నమూనాలను వీక్షించి వారి ప్రతిభను ప్రశంసించారు. 
ఈ సందర్బంగా మేయర్ మాట్లా డుతూ... ప్రపంచ వ్యా-
ప్తంగా శాస్త్ర సాంకేతిక రంగాల్లో  శరవేగంగా మార్పులు 
వస్తున్నాయని, వాటిని అందిపుచ్చుకొని విద్యార్థులు  
రాణించాలని పిలుపునిచ్చారు.టెక్నాలజీ పరంగా అనేక 

మార్పులు వచ్చాయని, విద్యార్థి దశలోనే మెదడుకు 
పదును పెడితే అద్భుతాలు సృష్టించవచ్చన్నారు. విద్యార్థు -
లకు పరిశోధనలు భవిష్యత్తులో ఎదుగడానికే కాకుండా 
ఉన్నత స్థా నంలో నిలువడానికి దేశ పురోగతికి ఉపయో-
గపడుతుందని అన్నారు.విద్యార్థులు  బాల శాస్త్రవేత్తలు-
గా భవిష్యత్తులో అనేక నూతన ఆవిష్కరణలు చేయాలని 
పిలుపునిచ్చారు. గ్లాం డ్ ఫోసన్ ఫౌండేషన్ సభ్యులు 

మాట్లా డుతూ...జన్యా కార్యక్రమానికి తన CSR కార్యక-
లాపాలలో భాగంగా ప్రభుత్వ పాఠశాలల విద్యార్థులు , 
ఉపాధ్యాయులలో ఉత్సుకత మరియు ప్రయోగాల సం-
స్కృతిని పెంపొందించడం ఈ ఫౌండేషన్ లక్ష్యంమని 
తెలిపారు. ఈ కార్యక్రమంలో కార్పొరేటర్ మధుసూదన్ 
రెడ్డి,హెచ్ఎం సత్యప్రసాద్, ఫౌండేషన్ సభ్యులు మిలన్, 
రామ్, రఘు, విద్యార్థులు  ఉపాధ్యాయులు పాల్గొన్నా రు.

- జయభేరి, కాప్రా:
తెలంగాణ రాష్ట్ర ప్రభుత్వం క్రైస్తవ సోదరులకు 
పంపిణీ చేసిన చెక్ నీ అందజేసిన ఉప్పల్ శాసన 
సభ్యులు బండారి లక్ష్మారెడ్డి , స్థా నిక కార్పొరేటర్ 
శ్రీమతి బొంతు శ్రీదేవి యాదవ్. కార్పొరేటర్  
కార్యాలయంలో తెలంగాణ ప్రభుత్వం ద్వారా "క్రి-
స్మస్ బట్టల పంపిణీ, క్రిస్మస్ విందు" కార్యక్రమం 
శనివారం ఏర్పాటు చెయ్యడం జరిగింది. చర్లపల్లి 
డివిజన్ కార్పొరేట్ శ్రీమతి బొంతు శ్రీదేవియాద-
వ్ ఆధ్వర్యంలో నిర్వహించిన ఈ కార్యమానికి  
ముఖ్య అతిథిగా ఉప్పల్ ఎమ్మెల్యే బండారి లక్మా-
రెడ్డి పాల్గొ ని తెలంగాణ ప్రభుత్వం ద్వారా ఇచ్చిన 
క్రిస్మస్ బట్టల పంపిణీ, క్రిస్మస్ విందు కోసం లక్ష 
రూపాల చెక్ పాస్టర్స్ ఫెలోషిప్ వారికి అందచేశా-
రు. అదేవిధంగా ఎమ్మెల్యే మాట్లా డుతూ.. డివిజన్ 
పరిధిలో గల క్రైస్తవ విశ్వాసులు, సంఘ పెద్దలు, 
నాయకులు అందరు కలిసి ఐక్యమత్యంగా క్రిస్మస్ 

బట్టల పంపిణీ, విందు కార్యక్రమం శాంతి, సమా-
ధానంతో జరుపుకోవాలని సూచించారు. చర్లపల్లి 
డివిజన్ కార్పొరేట్ శ్రీమతి బొంతు శ్రీదేవి రామ్మో-
హన్ రావు, ఉప్పల్ ఎమ్మెల్యే బండారి లక్మారెడ్డి 

కృతజ్ఞతలు తెలియజేసినారు. ఈ కార్యక్రమంలో 
చర్లపల్లి డివిజన్ ప్రెసిడెంట్ పాస్టర్ రెవ.డా.చక్ర-
పాణి గొల్లూ రి, యస్.రాజు, జాన్ మాణిక్యరావు, 
డివిజన్ పాస్టర్లు , నాయకులు  పాల్గొన్నా రు.

- జయభేరి, ఉప్పల్ :

శ్రీ చైతన్య ఒలంపి యాడ్  స్కూల్ కాలమానా-
న్ని ఆవిష్కరించిన ఉప్పల్ ఎమ్మెల్యే బండారి 
లక్ష్మారెడ్డి. ప్రతి ఒక్కరూ కష్టపడి చదువుకుని, 
మన గురించి కష్టపడుతున్న తల్లిదండ్రులకు 
పేరు ప్రతిష్టలు తీసుకురావాలని, చదువుకుంటే 
సాధించలేనిది ఏమీ లేదనారు ఉప్పల్ ఎమ్మె-
ల్యే బండారి లక్ష్మారెడ్డి. ఈ మేరకు మల్లా పూర్ 
డివిజన్ దత్తాత్రేయ నగర్ లోని శ్రీ చైతన్య ఒలంపి 
ఆడ్ స్కూల్ కాలమానాన్ని ఆవిష్కరించడానికి 
ముఖ్య అతిథిగా ఉప్పల్ ఎమ్మెల్యే బండారి లక్ష్మా-
రెడ్డితో విచ్చేసి, గ్రూప్ ఆఫ్ స్కూల్ చైర్మన్ పెద్దింటి 
బుచ్చిరెడ్డి ఆధ్వర్యంలో నూతన సంవత్సర కాల-
మానాన్ని ఆవిష్కరించారు. ఈ కార్య్రమానికి 

మల్లా పూర్ కార్పొరేటర్ పన్నాల దేవేందర్ రెడ్డి 
విచ్చేసారు. ఈ సందర్భంగా బండారి లక్ష్మారెడ్డి 
మాట్లా డుతూ.. ఉపాధ్యాయులకు విద్యార్థు లకు 
నూతన సంవత్సర శుభాకాంక్షలు తెలుపుతూ 

ప్రతి ఒక్కరూ కష్టపడి చదువుకోవాలని  మన 
గురించి కష్టపడుతున్న తల్లిదండ్రులకు పేరు 
ప్రతిష్టలు తీసుకురావాలని, చదువుకుంటే 
సాధించలేనిది ఏమీ లేదని, చదువుతోపాటు క్రీ-
డారంగంలో స్కూల్ కి పేరు తీసుకురావాలని, 
కష్టపడి చదివి మంచి ర్యాంకులు తెచ్చుకున్న 
విద్యార్థు లకు బి ఎల్ ఆర్ ట్రస్టు  ద్వారా సహాయ 
సహకారాలు ఉంటాయని, ఎల్లవేళలా ఎవరికి 
ఈ ఆపద వచ్చిన నేనున్నానని, విద్యార్థులు , 
ఉపాధ్యాయులు చెప్పినట్టు  వినాలని, భవిష్యత్తు 
తరానికి మనం ఆదర్శం కావాలని ఈ సందర్భం-
గా అన్నారు. ఈ కార్యక్రమంలో స్కూల్ ప్రిన్సిపల్ 
సాయిరాం రెడ్డి, మౌనిక రెడ్డి, ఉపాధ్యాయులు, 
తల్లిదండ్రులు, తదితరులు పాల్గొన్నా రు.

- జయభేరి, శామిర్ పేట్, డిసెంబర్ 30:

శామిర్పేట్ మండలం బొమ్మరాశిపేట్ గ్రామంలో 
ప్రజా పాలన కార్యక్రమం నిర్వహించారు. ఈ 
కార్యక్రమనికి కాంగ్రెస్ పార్టీ రాష్ట్ర సీనియర్ 
నాయకులు నక్క ప్రభాకర్ గౌడ్ హాజరయ్యారు. 
అనంతరం అధికారులు ప్రజల వద్ద నుండి 
దరఖాస్తులు స్వీకరించారు. ఈ సందర్భంగా 
కాంగ్రెస్ పార్టీ నాయకులు నక్క ప్రభాకర్ గౌడ్ 
మాట్లా డుతూ కాంగ్రెస్ ప్రభుత్వం రాష్ట్ర ప్రజల సం-
క్షేమాన్ని దృష్టిలో పెట్టు కొని 6 గ్యారెంటీల పథకం 
ప్రవేశ పెట్టిందని తెలిపారు. ఎన్నికల సమయంలో 
ఇచ్చిన హామీలను కాంగ్రెస్ ప్రభుత్వం ఖచ్చితం-
గా నెరవేరుస్తుందని స్పష్టం చేశారు. పథకాల 

అమలుకు లబ్ధిదారులు తప్పనిసరిగా దరఖాస్తు 
చేసుకోవాలని సూచించారు. ఈ కార్యక్రమంలో  

తాసిల్దా ర్ సత్యనారాయణ, డిప్యూటీ తాసిల్దా ర్ ప్ర-
సన్న, ఏఈఓ రవి, కార్యదర్శి సురేందర్, సర్పంచ్ 
మొలుగు గీత మహేందర్, ఎంపీటీసీ ఇందిరా  
గ్రామ కమిటీ అధ్యక్షులు, స్థా నిక నేతలు అధికారు-
లు పాల్గొన్నా రు.

జనరల్ న్యూస్ 3ఆదివారం
31.12.2023

క్రిస్మస్ బట్ట ల పంపిణీ.. క్రిస్మస్ విందు

సైన్స్ ఫెయిర్లతో విద్యార్థు ల్లో  శాస్త్ర.. సాంకేతిక.. 

పరిశోధనల పట్ల  ఆసక్తి

ప్రజా పాలన అభయా హస్తం 

విశేష స్పందన

- జయభేరి, ఘట్ కేసర్ :
పోచారం మున్సిపల్ పరిధిలోని నరపల్లిలో పలు కాలనిలలో ప్రజా పాలన 
అభయా హస్తం గ్యారెంటీల దరఖాస్తుల స్వీకరణ కార్యక్రమం ను పరిశీ-
లించిన మున్సిపల్ చైర్మన్ బోయపల్లి కొండల్ రెడ్డి. శనివారం పోచారం 
మున్సిపల్ పరిధిలోని నరపల్లి  లోని 14, 15, 16, 17 వార్డు  లలో  ప్రజా 
పాలన అభయా హస్తం గ్యారెంటీల దరఖాస్తుల స్వీకరణ ను పరిశీలించరు. 
ప్రజలందరూ ఈ కార్యక్రమాన్ని సద్వినియోగం చేసుకోవాలని కోరారు. 
పోచారం మున్సిపల్ పరిధిలోని 18 కేంద్రాల వద్ద మొదటి రోజు, 1653, 
ఇతర సమస్యలు 161, రెండవ రోజు 1633, ఇతర సమస్యలు 222, 
శనివారం 1261, ఇతర సమస్యలు 306. మొత్తం 5236 దరఖాస్తులను 
స్వీకరించడం జరిగింది. ఈ కార్యక్రమంలో కమిషనర్ పశ్య వేమన రెడ్డి, 
కౌన్సిలర్లు  సుర్వి రవీందర్, మోటు పల్లి పోచమ్మ శ్రీనివాస్, అబ్బా వాతి 
సరితా స్వామి, సుర్వి సుధా లక్ష్మి శ్రీనివాస్, కోఆప్షన్ సభ్యులు అక్రమ్ ఆలి, 
AE నరేష్, నాయకులు అబ్బా వతి నరసింహా, కాలనీ వాసులు మున్సిపల్ 
సిబ్బంది తదితరులు పాల్గొన్నా రు.

అయోధ్య రామ జన్మభూమి 
అక్షింతల ఊరేగింపు

- జయభేరి, డిసెంబర్ 30 :
మేడ్చల్ జిల్లా  శామిర్ పేట్ మండలం లాల్ గడి మలక్ పేట గ్రామంలో 
అయోధ్య నుండి తీసుకువచ్చిన  సీతారామ  అక్షింతల ఊరేగింపు కార్యక్ర-
మం ఘనంగా నిర్వహించారు. అయోధ్య రామ మందిరం నుండి తీసుకు-
వచ్చిన అక్షింతలను ప్రతి గడప గడపకు అందించాలనే  ఉదేశ్యం తో ఈ 
కార్యక్రమం నిర్వహించినట్లు  నిర్వాహకులు వెల్లడించారు. అదేవిధంగా 
జనవరి 22 న  ప్రతి ఇంటిలో దీపాలు వెలిగించాలని వారు కోరారు.

ప్రజా పాలనకు విశేష స్పందన

- జయభేరి, డిసెంబర్ 30:

రాష్ట్ర కాంగ్రెస్ ప్రభుత్వం ఎంతో ప్రతిష్టా త్మకంగా ప్రారంభించిన ప్రజా 
పాలన కార్యక్రమం విజయ వంతంగా కొనసాగుతుంది. మేడ్చల్ జిల్లా  
ఉమ్మడి శామిర్ పేట్ మండలంలో బొమ్మరాశిపేట గ్రామంలో 435 దర-
ఖాస్తులు రాగా, పొన్నాల లో 559, కేశవరం గ్రామంలో 605, అద్రాస్ పల్లి 
లో 391 దరఖాస్తులు వచ్చాయని, అదేవిధంగా తుంకుంట మున్సిపాలిటీ 
లో 1001 దరఖాస్తులు వచ్చాయని అధికారులు వెల్లడించారు. ఇక తెల్ల 
రేషన్ కార్డు  లేని వారు  వైట్ పేపర్ పై తమ వివరాలు రాసి సంబంధిత 
అధికారికి అందచేయవచ్చునని వారు సూచించారు.

రోడ్డు  నిర్మాణ పనులు 
తొందరగా ప్రారంభించాలి

- జయభేరి, ఉప్పల్ :

అన్నపూర్ణ కాలనీ కమ్యూనిటీ హాల్ నుండి పోచమ్మ గుడి వరకు అటు నుండి 
లక్ష్మీస్టా ర్చ్ గోడ వరకు కొత్త సిమెంటు రోడ్డు  నిర్మాణానికి 47 లక్షల రూపాయలు 
మంజూరై సుమారు ఆరు నెలలు గడుస్తున్నా రోడ్లు  వేయకపోవడం ఎమ్మెల్యే దృష్టికి 
రావడంతో శనివారం అన్నపూర్ణ కాలనీలో స్థా నిక కార్పొరేటర్ శాంతి సాయి జన్ 
శేకర్ తో కలిసి పర్యటించారు. రోడ్డు  నిర్మాణ పనులు తొందరగా ప్రారంభించాలని 
అధికారులకు సూచించడంతో సంబంధిత కాంట్రాక్టర్ చేయటం లేదని చెప్పడంతో 
ఎమ్మెల్యే స్వయంగా సంబంధిత కాంట్రాక్టర్ కు ఫోన్ చేసి త్వరగా పనులు ప్రారం-
భించాలని సూచించడం జరిగింది. ఈ కార్యక్రమంలో బారసా నాయకులు మల్లేష్ 
యాదవ్, విట్టల్ యాదవ్, అంజి, దేవులపల్లి యాదగిరి, అశు అర్జు న్, శివ,  గుండు 
రమేష్, ప్రీతి రెడ్డి, భూపాల్ రెడ్డి తదితరులు పాల్గొన్నా రు.

క్రిస్ట్ కింగ్డమ్ చర్చి లొ క్రిస్మస్ బట్టల పంపిణీ కార్యక్రమానికి ముఖ్యఅతిథిగా 
ఉప్పల్ శాసనసభ్యులు బండారి లక్ష్మారెడ్డి, స్థా నిక కార్పొరేటర్ శాంతి సాయి 
జన శేఖర్ తో కలిసి క్రిస్మస్ బట్టలు పంపిణీ చేయడం జరిగింది. ఈ కార్యక్ర-
మంలో నాచారంలోని సుమారు 25 చర్చిల పాస్టర్లు  పాల్గొ నడం జరిగింది.

- జయభేరి, కాప్రా 

డివిజన్ అభివృద్ధి కి 
ఎల్లవేళలా కృషి చేస్త ాం

- జయభేరి, కాప్రా :
చర్లపల్లి డివిజన్ వెంకట్ రెడ్డి నగర్, ఆఫీసర్స్ కాలనీ లో 150 మీటర్ల అండర్ గ్రౌండ్ 
డ్రైనేజీ కి శంకుస్థా పన చేసిన ఎమ్మెల్యే బండారి లక్ష్మారెడ్డి, స్థా నిక కార్పొరేటర్ శ్రీమతి 
బొంతు శ్రీదేవి యాదవ్. ఇందిరా నగర్ కాలనీ అసోసియేషన్, చక్రిపురం కాలనీ వెల్ఫేర్ 
అసోసియేషన్ నూతన సంవత్సర క్యాలెండర్ ఆవిష్కరణ చేసిన ఎమ్మెల్యే బండారి, స్థా నిక 
కార్పొరేటర్ శ్రీమతి బొంతు శ్రీదేవి యాదవ్. ఈ కార్యక్రమంలో జిహెచ్ఎంసి అధికారు-
లు, సిబ్బంది, కాలనీ ఆధ్యక్షుడు, డివిజన్ నాయకులు, కార్యవర్గ సభ్యులు పాల్గోన్నా రు.

ప్రతి శనవారం పల్లకి  సేవా.. 
అన్నదాన కార్యక్రమం

- జయభేరి, ఘట్ కేసర్ :

పోచారం మున్సిపల్ పరిధిలోని యoనం పెట్ బునీల సమేత రంగనాయక స్వామి 
వెంకటేశ్వర స్వామి ఆలయం లో పల్లకి సేవా, అన్నదాన కార్యక్రమం లో పాల్గొ న్న 
ఛైర్మెన్ బోయపల్లి కొండల్ రెడ్డి. శనివారం పోచారం మున్సిపల్ పరిధిలోని యoనం 
పెట్ బునీల సమేత రంగనాయక స్వామి వెంకటేశ్వర స్వామి ఆలయం లో జరిగిన 
పల్లకి సేవా, అన్నదాన కార్యక్రమం లో పాల్గొ న్నరు. అన్న దాత ఉప్పునురి అంజలి 
వారి కుటుంబ సభ్యులను శాలువా కప్పి సత్కరించారు. ఈ కార్యక్రమం లో చైర్మన్ 
మాట్లా డుతూ.. ప్రతి శనవారం పల్లకి సేవా, అన్నదాన కార్యక్రమాలు ఉంటాయని 
ఆలయంలో అభివృద్ధి పనులు జరుగుతున్నాయని దాతలు తమవంతు సహకారం 
అందించి ఆలయ అభవృద్ధి లో పాలు పంచుకోవాలని కోరారు. ఈ కార్యక్రమం 
లో నాయకులు పొలగోని రాజేష్ గౌడ్, చంద్ర రెడ్డి, పాలకూర వెంకట స్వామి, సగ్గు  
రవీందర్ , అర్చకులు భక్తులు పెద్ద సంఖ్యలో పాల్గొన్నా రు.

తల్లిదండ్రులకు పేరు 
ప్రతిష్ట లు తీసుకురావాలి

కాంగ్రెస్ ప్రభుత్వం అందరి ప్రభుత్వం



ఒంటి గంట వరకే 
న్యూ ఇయర్ సెలబ్రేషన్స్
u	 ఇల్లందు సీఐ కరుణాకర్

- జయభేరి, ఇల్లందు : 
నూతన సంవత్సర వేడుకలను పురస్కరించుకొని న్యూసెన్స్ క్రియేట్ చేస్తే 
కఠిన చర్యలు తప్పవని సిఐ కరుణాకర్ హెచ్చరించారు. రోడ్లపై కేకులు కట్ 
చేయకుండా ఎవరి ఇంటి వద్ద వారే కేకులను కట్ చేసుకోవాలన్నారు. తాగి రోడ్లపై  
రాష్ డ్రైవింగ్ చేయొద్దని, ముగ్గు రు ముగ్గు రు వాహనాలపై వెళ్లరాదన్నారు. సైలె-
న్సర్లను తీసేసి ఎక్కువ శబ్దం వచ్చే విధంగా మోటార్ సైకిళ్లను  నడపరాదన్నారు. 
అదేవిధంగా తాగి సీసాలను రోడ్లపై పగలగొట్టొద్దు   అన్నారు. ఈ విషయాలను 
దృష్టిలో ఉంచుకొని పట్టణ ప్రజలు సహకరించాలని కోరారు. 

చందు ను పరామర్శించిన 
ఎమ్మెల్యే కోరం కనకయ్య

- జయభేరి, ఇల్లందు :
న్యూస్ రీడర్ చందు మాతృమూర్తి  సరోజినీ దేవి దశ దిన కార్యక్రమంలో పాల్గొ ని 
వారి కుటుంబసభ్యులను పరామర్శించి, ప్రగాఢ సానుభూతిని తెలిపిన  శాసన 
సభ్యులు కోరం కనకయ్య .వారితో 20వ వార్డ్ కౌన్సిలర్ మొగిలి లక్ష్మి,ఈశ్వర్, -
పింగళి నరేష్, పెద్దినేని హరిబాబు, వీర్లశ్రిను, ఖాజా, సల్మా, హబిబ్ తదితరులు 
పాల్గొన్నా రు.

అంబులెన్స్ కు దారిచ్చిన 
సీఎం కాన్వాయ్

- జయభేరి, హైదరాబాద్
ఆపదలో ఉన్నవారికి ఆపన్నహస్తం ఇవ్వడంలో సీఎం రేవంత్ రెడ్డి ఎప్పుడూ 
ముందుంటారు. మరోసారి తన హోదా, అధికారంకన్నా మానవత్వమే మిన్న 
అని నిరూపించారు సీఎం. శనివారం ముఖ్యమంత్రి తన నివాసం నుంచి  సచివా-
లయానికి వెళ్లే క్రమంలో కేబీఆర్ పార్క్ వద్దకు చేరుకున్నారు. అదే సమయంలో 
ఓ అంబులెన్స్ అటుగా రావడం కనిపించింది. ఇది గమనించిన సీఎం అంబులెన్స్ 
కు దారివ్వాలని సూచించారు. దీంతో సీఎం కాన్వాయ్ అంబులెన్స్ కు దారిచ్చిం-
ది. అటుగా వెళుతున్న కొందరు ఈ ఘటనను వీడియో తీసి సోషల్ మీడియాలో 
పోస్ట్ చేశారు. గతంలోనూ తన కోసం ట్రాఫిక్ ను ఆపొద్దంటూ సీఎం తీసుకున్న 
నిర్ణయంపై రాష్ట్రవ్యాప్తంగా హర్షం వ్యక్తమైంది.

u	  మండల గ్రామ సమితి లకు 
అయోధ్య అక్షింతలు దేవాలయ 
చిత్రపటం అందజేయు 
కార్యక్రమం.                                                

- జయభేరి, ఇల్లందు : 
జనవరి 22వ తేదీన అయోధ్యలో జరిగే 
రామ మందిర ప్రారంభ ప్రాణప్రతిష్ట సంద-
ర్భంగా భారతదేశంలోని ప్రతి గడపగడపకు 
అక్కడ పూజ చేసిన అక్షింతలతో శోభాయా-
త్ర జగదాంబ సెంటర్లో ని శ్రీరామ మందిరం 
నుండి బయలుదేరి కూరగాయల మార్కెట్ 
చౌక్ ఆమ్ బజార్ గాంధీ చౌక్ పటేల్ చౌక్ 
పొట్టి శ్రీరాములు చౌక్ మీదుగా శ్రీ బాలాజీ 
రామ్ మందిర్ రాందేవ్ బాబా ప్రాంగ-
ణంలో అక్షింతల శోభాయాత్ర చేరుకున్న 

అనంతరం ఇల్లందు పట్టణం, మండలంలో -
ని 142 గ్రామాలలో 11 వందల కార్యకర్తలు 
సుమారు24 వేల గడపగడపకు జనవరి 1వ 
తేదీ నుండి 15వ తేదీ వరకు పంపిణీ చేయు 

లక్ష్యముతో ఇల్లందుకు వచ్చిన అక్షింతలు 
అయోధ్య దేవాలయం చిత్రపటం ఆహ్వాన 
పత్రము బాధ్యులకు అందజేస్తామని శ్రీ 
రామ జన్మభూమి తీర్థ క్షేత్రము ఇల్లందు 
సమితి గాయత్రి పరివార్, విశ్వహిందూ 
పరిషత్, భజరంగ్ దళ్ తో పాటు అనేక 
ధార్మిక సంస్థలు తమ సేవలు అందిస్తున్నా-
యని శ్రీ రామ జన్మభూమి తీర్థ క్షేత్ర మండల 
సమితి సమన్వయకర్త బొద్దు ల రాజేశ్వరరా-
వు సహాయ సమన్వయకర్త రాము లోనియా 
కార్యకర్తలు సంతోష్ శర్మ, వాసుదేవరావు, 
జయప్రకాష్, గురుకుల బాలకృష్ణ మహిళా 
కార్యకర్తలు రచన ఖండేల్వాల్, మీనా 
కుమారి లాహోటి, బసంతి లాహోటి, పార్వ-
తీజవర్, రేణుక తివారి, కొల్లిసుజాత రెడ్డి లు 
తెలిపారు. 

- జయభేరి, ఇల్లందు : 
పాలన కార్యక్రమం అమలులో భాగంగా టే-
కులపల్లి మండలంలోని ప్రగళ్ళపాడు గ్రామ 
పంచాయతీ లో జరుగుతున్న దరఖాస్తుల స్వీ-
కరణ కార్యక్రమాన్ని జిల్లా  కలెక్టర్ ప్రియాంక 
ఆకస్మికంగా తనిఖీ చేశారు. ప్రతి కౌంటర్ 
వద్దకు వెళ్లి లబ్ధిదారులతో వ్యక్తిగతంగా 
మాట్లాడి  వారి సమస్యలు తెలుసుకున్నారు. 
ధరఖాస్తు లు నింపె ప్రక్రియ కౌంటర్ అధి-
కారులను అడిగి తెలుసుకున్నారు. దరఖా-
స్తు ప్రభుత్వం ద్వారా ఉచితంగా ఇచ్చినవి 
మాత్రమే తీసుకోవాలని జిరాక్స్ సెంటర్లలో 
ఎవరైనా నిబంధనలకు విరుద్ధంగా జిరాక్స్లు 
తీస్తే జిరాక్స్ సెంటర్ లపై చర్యలు తీసుకో-
వాలని స్థా నిక ఎస్సై మరియు తాసిల్దా ర్ కు 
ఆదేశించారు . కౌంటర్లో  ఉన్న సిబ్బంది ప్రతి 
దరఖాస్తులు క్షుణ్ణంగా పరిశీలించి తప్పులు 
లేకుండా నింపే విధంగా చూడాలని వారికి 
తెలియజేశారు మండలంలో కార్యక్రమం 

ఎలాంటి అవరోధాలు లేకుండా సాఫీగా సాగు-
తుందని స్థా నిక ఎంపీడీవో వీరబాబు కలెక్టరు 
కు వివరించారు అధికారులు చేసిన ఏర్పాట్ల 
పై జిల్లా  కలెక్టర్ సంతృప్తి వ్యక్తం చేశారు ఈ 
కార్యక్రమంలో జిల్లా  స్థా నిక సంస్థల అదనపు 
కలెక్టర్ మధుసూదన్ రాజు జిల్లా  పరిషత్ 
సీఈవో విద్యాలత జిల్లా  పంచాయతీ అధికారి 

రమాకాంత్ కొత్తగూడెం ఆర్డీవో శిరీష  
నియోజక ప్రత్యెక అధికారి స్పెషల్ డిప్యూటీ 
కలెక్టర్ కాశయ్య, తాసిల్దా ర్ కృష్ణ వేణి, ఎంపి 
డి వో వీరబాబు, మండల సెర్పు ఏ.పి.ఎం రవి-
కుమార్, పంచాయితి సర్పంచ్ రమాదేవి, సె-
క్రెటరీ లక్ష్మి నారాయణ, మండల అధికారులు 
ప్రజాపాలన పంచాయితి టీమ్ పాల్గొన్నా రు. 

- జయభేరి, ఇల్లందు : 
 రొంపేడు గ్రామపంచాయతీలో మల్టీపర్పస్ 
కార్మికునిగా పనిచేస్తున్న పాదం సాయి కృష్ణ  
డిసెంబర్ 28న రోడ్డు  ప్రమాదానికి గురై 29న 
హైదరాబాద్ ఆస్పత్రిలో మృతి చెందాడు.
శనివారం ఉదయం తన స్వగృహంలో  
సాయి కృష్ణ భౌతిక  కాయంపై ఐఎఫ్ టియు 
జిల్లా  అధ్యక్ష, కార్యదర్శులు తోడేటి నాగే-
శ్వరరావు, కొక్కు సారంగపాణి, రొంపేడు 
సర్పంచ్ అజ్మీర శంకర్, తెలంగాణ ప్రగతి-
శీల గ్రామపంచాయతీ వర్కర్స్ యూనియన్ 
(ఐఎఫ్టియు)రాష్ట్ర ప్రధానకార్యదర్శి జటంగి 
వెంకన్న, జిల్లా  ప్రధాన కార్యదర్శి నరాటి 
వెంకన్న,మండల గౌరవ అధ్యక్షులు రామల్ల 
మోహన్ రావు,మండల అధ్యక్ష, కార్యదర్శు-
లు రామిశెట్టి నరసింహారావు,తొగర సామెల్, 
ఐఎఫ్టియు ఏరియా కమిటీ నాయకులు డి.నూ-

నేశ్వరరావు ఎర్రజెండా కప్పి,పూలమాలవేసి 
ఘనంగా నివాళులర్పించారు. సాయి కృష్ణ 
మృతికి ప్రగాఢ సంతాపాన్ని వారి కుటుంబ 
సభ్యులకు, బంధుమిత్రులకు సానుభూతిని 
తెలిపారు. నిరుపేద కుటుంబానికి చెందిన 

సాయి కృష్ణ కుటుంబాన్ని ప్రభుత్వం ఆదుకో-
వాలని కోరారు. నివాళులర్పించిన వారిలో 
భూక్య తిరుపతి,అజ్మీర మంజి,మంద శ్రీధర్, 
ఎస్.ప్రతాప్,ఎస్. రమేష్,ఈసం అరుణ, ప్రవీణ్ 
కుమార్, బి.బీముడు తదితరులు పాల్గొన్నా రు. 

- జయభేరి, ఇల్లందు : 
గురుకుల బాలికల కళాశాల సుదిమల్ల, ఇల్లందు 
మండలం భద్రాద్రి కొత్తగూడెం జిల్లా  నందు ఉమ్మడి 
ఖమ్మం జిల్లా  రీజినల్ కోఆర్డినేటర్ శ్రీ టి వెంకటేశ్వర 
రాజు అధ్యక్షతన ప్రిన్సిపాల్  అరుణకుమారి  ఆధ్వ-
ర్యంలో, స్పోర్ట్స్ కోఆర్డినేటర్ . మాధవి  పర్యవేక్షణలో 
తెలంగాణ 7వ రాష్ట్ర స్థా యి గిరిజన గురుకులాల 
బాలికల క్రీడా పోటీలు 3వ, రోజు రసవత్తరంగా నిర్వ-
హించడం జరిగింది. 3వ రోజు నిర్వహించిన గిరిజన 
గురుకుల సంక్షేమ బాలికల క్రీడా పోటీల యొక్క 
వివరములు : అండర్ 19 హ్యాండ్ బాల్ విభాగంలో 
జోన్ -4 మొదటి బహుమతి మరియు సెలెక్షన్ టీం 
జోన్ - 4 ద్వితీయ బహుమతి సాధించింది. అండర్ 17 
కోకో విభాగంలో జోన్-3 మొదటి బహుమతి మరియు 
జోన్-4 ద్వితీయ బహుమతి సాధించింది. అండర్ 14 
వాలీబాల్ విభాగంలో జోన్-1 మరియు జోన్ -3 తలప-
డగా జోన్-3 విజయం సాధించింది. అదే విధంగా జోన్-
2, zone-1 తెలపడగా జోన్-1 విజయం సాధించింది. 
అథ్లెటిక్స్ అండర్ 19 జోన్-3 కు చెందిన టి. శ్రీ తేజ 200 

మీటర్స్ హై జంపు     విభాగంలో మొదటి బహుమతి 
సాధించింది. అండర్ 17 విభాగంలో జోన్ -1 కు చెందిన 
ఏ వైష్ణవి 200 మీటర్లు  మొదటి బహుమతి సాధించింది. 
అండర్ 14 విభాగంలో జోన్ 3 కు చెందిన j. సాత్విక 
200 మీటర్లు  పరుగు పందెంలో మొదటి బహుమతి 

సాధించింది. తెలంగాణ గిరిజన గురుకుల ఏడవ 
రాష్ట్రస్థా యి బాలికల పోటీలకు ముఖ్య అతిథిగా గౌరవ 
గిరిజన గురుకుల స్పోర్ట్స్ ఆఫీసర్  కుమార్ విద్యార్థులు  
కనబరిస్తున్న ప్రతిభను పరిశీలించారు. ఈ కార్యక్రమం-
లో తెలంగాణ రాష్ట్ర గిరిజన గురుకుల వివిధ పాఠశాల, 

కళాశాలకు చెందిన ప్రిన్సిపాల్, స్థా నిక గిరిజన 
గురుకుల బాలికల జూనియర్ కళాశాల వైస్ ప్రిన్సిపాల్ 
షాజహాన్ , మరియు జూనియర్ వైస్ ప్రిన్సిపాల్  కవిత, 
పి ఈ టి మరియు పి డి తెలంగాణ రాష్ట్ర వ్యాప్తంగా ఉపా-
ధ్యాయులు అధ్యాపకులు పాల్గొన్నా రు.

4 జనరల్ న్యూస్
ఆదివారం
31.12.2023

అత్తపై కోడలు దాడి..
- జయభేరి, ఇల్లందు : 

అత్తపై కోడలు దాడి చేసి తీవ్రంగా గాయపరిచిన సంఘటన శనివారం ఇల్లందులో చో-
టుచేసుకుంది. స్థా నికులు తెలిపిన వివరాల ప్రకారం పట్టణంలోని ఇల్లందులపాడుకు 
చెందిన అత్త శివారపు లలిత, కోడలు శివారపు మౌనికల మధ్య ఘర్షణ జరిగింది. దాంతో 
కోడలు మౌనిక ఇంట్లో  ఉన్న కత్తిపీటతో అత్త తలపై తీవ్రంగా దాడి చేసింది విషయం 
తెలుసుకున్న స్థా నికులు హుటాహుటిన ఇల్లందు ప్రభుత్వాసుపత్రికి తరలించి ప్రధమ 
చికిత్స నిర్వహించిన అనంతరం మెరుగైన వైద్యం కోసం ఖమ్మం ప్రధాన వైద్యశాలకు 
తరలించారు. ఘర్షణకు గల కారణాలు తెలియరాలేదు.

మా గోస వినండి సారు...

- జయభేరి, ఇల్లందు : 

గిరిజన ఆశ్రమ పాఠశాలలో కాంట్రాక్టు ఉపాధ్యాయులుగా గత 20 సంవత్సరాలుగా 
విధులు నిర్వహిస్తున్నటువంటి ఉపాధ్యాయులు గత నాలుగు నెలలుగా జీతాలు రాక 
నానా అవస్థలు పడుతున్నారు. ప్రస్తుత సమాజంలో నిత్యవసర వస్తువులు ధరలు ఆకా-
శాన్నంటయి సామాన్య మానవుడు బతకాలంటే చాలా ఇబ్బందులు పడాల్సిన పరిస్థితి 
ఉంది. గత నాలుగు నెలలుగా మాకు జీతాలు రాక మా జీవన విధానం వర్ణా తీతం అని, 
కాంట్రాక్టు ఉపాధ్యాయులకు ప్రతినెల వేతనం పడేలా చేయాలని, ఉద్యోగ భద్రత కల్పిం-
చాలని ప్రభుత్వాన్ని ప్రధాన కార్యదర్శి రవికుమార్ డిమాండ్ చేశారు.

లక్కీ డ్రా విజేత మాదాసు ప్రీతమ్

- జయభేరి, ఇల్లందు : 

నూతన సంవత్సరములు పురస్కరించుకొని పట్టణంలోని మార్గదర్శిని విద్యా సంస్థల 
ఆధ్వర్యంలో లక్కీ డ్రా కార్యక్రమాన్ని నిర్వహించి బహుమతులను అందజేయడం ఆన-
వాయితీగా వస్తుంది. ఇదే క్రమంలో నూతన సంవత్సరాన్ని(2024) సందర్భంగా విద్యా-
సంస్థల ఆధ్వర్యంలో నిర్వహించిన లక్కీ డ్రా లో విజేతగా.  పట్టణంలోని 22వ వార్డు కు 
చెందిన సీనియర్ జర్నలిస్ట్ మాదాసు నర్సి కుమారుడు మాదాసు ప్రీతమ్ కు పాఠశాల 
యాజమాన్యం ఫ్రిజ్ ను బహుకరించింది. ప్రీతమ్ ను పాఠశాల యాజమాన్యం, పుర 
ప్రముఖులు, పలువురు జర్నలిస్టులు  అభినందించారు. 

పీసీసీ అధ్యక్ష పదవి 
కోరం కనకయ్య ఇవ్వాలి

- జయభేరి, ఇల్లందు : 
ఇల్లందు అసెంబ్లీ నియోజకవర్గం కోయ సామాజిక వర్గా నికి చెందిన ప్రస్తుత కాంగ్రెస్ 
ఎమ్మెల్యే కోరం కనకయ్యకు ఇవ్వాలని టేకులపల్లి మండల కాంగ్రెస్ పార్టీ మాజీ అధ్యక్షు-
లు గుండా నర్సింహారావు రాష్ట్ర ముఖ్యమంత్రి రేవంత్ రెడ్డికి అభ్యర్థించారు. కోరం కనక-
య్య నిస్వార్థపరుడు రాజకీయ అనుభవం ఉన్న వ్యక్తి కోయ సామాజిక వర్గా నికి చెందిన 
కోరం కనకయ్య ఇటీవల జరిగిన అసెంబ్లీ ఎన్నికల్లో  58 వేల మెజారిటీతో గెలుపొంది 
రాష్ట్రంలో నాలుగవ మెజార్టీ వ్యక్తిగా పిసిసి అధ్యక్ష పదవికి అర్హు డుగా ప్రకటించాలని 
రాష్ట్ర ప్రభుత్వాన్ని కోరారు. 

 భవ్య రామ భక్తు లతో శోభాయాత్ర

కలెక్ట ర్ ఆకస్మిక తనిఖీ

సాయి కృష్ణ కు నివాళులర్పించిన 
ఐఎఫ్టియు నాయకులు

గిరిజన గురుకుల బాలికల క్రీడా పోటీలు 

ఇకపై తెలుగు 
సినిమాలకే ప్రాధాన్యం
‘సేక్రేడ్‌ గేమ్స్‌’ వెబ్‌ సిరీస్‌లో నటించి మంచి పేరు తెచ్చు-

కుంది హాలీవుడ్‌ నటి ఎల్నాజ్‌ నోరౌజీ. నందమూరి కల్యా-

ణ్‌రామ్‌ నటించిన ‘డెవిల్‌’ చిత్రంలో ఈ భామ ప్రత్యేక 

గీతంలో మెరిసింది. శుక్రవారం ఈ సినిమా విడుదలైంది. 

ఈ సందర్భంగా ఎల్నాజ్‌ నోరౌజీ మాట్లా డుతూ ‘నేను 

ఇరాన్‌లో పుట్టి, జర్మనీలో పెరిగాను. అయినా భారతీయ 

సంస్కృతి, కళలు అంటే చాలా ఇష్టం. అందుకే బాలీవు-

డ్‌లో నటించాలనుకున్నా. కొన్నేండ్లు గా భారత్‌లో ఉంటు-

న్నాను. ఇప్పుడు ఈ దేశం నా సొంత ఇంటిలా మారింది. 

‘డెవిల్‌’ ద్వారా తెలుగు ప్రేక్షకులకు పరిచయం కావడం 

ఆనందంగా ఉంది. ఇక్కడ ప్రజలు కుటుంబ సంప్రదాయా-

లకు చాలా విలువిస్తారు. స్పెషల్‌ సాంగ్‌ కోసం చాలా హో-

మ్‌వర్క్‌ చేశాను. ముఖ్యంగా కాస్ట్యూ మ్స్‌పై ప్రత్యేకంగా 

దృష్టి పెట్టా ను. కల్యాణ్‌రామ్‌ కూడా డైలాగ్స్‌ విషయంలో 

హెల్ప్‌ చేశారు. ఇకపై తెలుగు సినిమాలకు కూడా ప్రాధా-

న్యతనిస్తా. ‘డెవిల్‌’ విజయం మంచి అవకాశాలు తీసుకొ -

స్తుందనే నమ్మకం ఉంది. ప్రస్తుతం నవాజుద్దీన్‌ సిద్ధిఖీతో 

‘సంగీన్‌’ అనే థ్రిల్లర్‌లో నటిస్తున్నా. ‘రాణీతి’ అనే సిరీస్‌లో 

కూడా కూడా నటిస్తున్నా’ అని చెప్పింది.

'గుంటూరు కారం' నుంచి 
'కుర్చీ మడతపెట్టి ' విడుదల
ప్రముఖ నిర్మాణ సంస్థ హారిక & హాసిని క్రియేషన్స్ భారీస్థా యిలో నిర్మిస్తున్న 'గుంటూరు కారం' కోసం సూపర్ స్టా ర్ మహేష్ బాబు, 

మాటల మాంత్రికుడు త్రివిక్రమ్ శ్రీనివాస్ ముచ్చటగా మూడోసారి చేతులు కలిపారు. అతడు, ఖలేజా వంటి క్లా సికల్ చిత్రాలను 

అందించిన నటుడు-దర్శకుడు కలయికలో వస్తున్న సినిమా కావడంతో గుంటూరు కారంపై అంచనాలు ఆకాశాన్ని తాకాయి.చిత్ర 

బృందం ఇప్పటికే దమ్ మసాలా, హే బేబీ అనే రెండు పాటలను, అలాగే మునుపెన్నడూ లేని విధంగా మహేష్ బాబు యొక్క మాస్ 

అవతార్ ను పరిచయం చేస్తూ టీజర్ ను విడుదల చేసింది. సంక్రాంతి పండుగకు ప్రపంచవ్యాప్తంగా బాక్సాఫీస్ వద్ద భారీ ఎత్తున 

రమణ గాడి రుబాబు ఉంటుందని మేకర్స్ హామీ ఇస్తున్నారు.ప్రముఖ స్వరకర్త ఎస్ఎస్ థమన్ ఈ చిత్రానికి పాటలు సమకూర్చారు. 

దమ్ మసాలా పాట విడుదల కాగానే సోషల్ మీడియాలో వైరల్ అయ్యింది. హే బేబీ పాట కూడా సోషల్ మీడియాలో ఊపందుకుంది. 

పాటపై అనేక రీల్స్ మరియు షార్ట్లు  వస్తున్నాయి.ఇప్పుడు చిత్రబృందం మూడో పాటగా హై వోల్టేజ్ మాస్ నంబర్ "కుర్చీ మడతపెట్టి"ని 

విడుదల చేసింది. న్యూ ఇయర్ సెలబ్రేషన్స్ను మరింత మాస్గా  మరియు ఎనర్జిటిక్గా  చేయాలనే లక్ష్యంతో చిత్ర బృందం ఈ పాటను 

విడుదల చేసింది. ఈ పాటలో అదిరిపోయే బీట్లు  మరియు గ్రామీణ ప్రాంతాల్లో  మనం వినే జానపద శైలి సాహిత్యం ఉన్నాయి. 

సరస్వతీపుత్ర రామజోగయ్య శాస్త్రి ఈ పాటకు సాహిత్యం అందించారు. "రాజమండ్రి రాగ మంజరి... మాయమ్మ పేరు తెల్వనోళ్లు  

లేరు మేస్తిరి" మరియు "తూనీగ నడుములోన తూటాలెట్టి ... తుపాకీ పేల్చినావే తింగరి చిట్టి... మగజాతినట్టా  మడతపెట్టి.." వంటి 

పదాలు మరియు పదబంధాలు 80ల నాటి సూపర్స్టార్ కృష్ణ గారి యొక్క క్లా సిక్ మాస్ చిత్రాలను గుర్తు చేస్తున్నాయి. లెజెండరీ 

యాక్టర్ కృష్ణ ఇటువంటి ఎనర్జిటిక్ పాటలు మరియు మాస్ నంబర్లతో మాస్ యొక్క అభిమాన నటుడు అయ్యారు. ఇప్పుడు ఈ 

పాట ఆయన కుమారుడు మహేష్ బాబు మరియు గుంటూరు కారం చిత్రం బృందం నుంచి ఆ లెజెండ్కు నివాళిగా అనిపిస్తుంది.

యువ అందాల తార శ్రీలీల ఈ సినిమాలో కథానాయికగా నటిస్తోంది. మహేష్ బాబుతో కలిసి ఆమె వేసిన డ్యాన్స్ స్టెప్పులు చాలా 

ఎనర్జిటిక్గా  ఉన్నాయి. ఈ స్టెప్పులకు థియేటర్లు  ఖచ్చితంగా షేక్ అవుతాయి.ఈ చిత్రంలో మీనాక్షి చౌదరి మరో కథానాయికగా 

నటిస్తోంది. ఈ ప్రతిష్టా త్మక చిత్రంలో రమ్య కృష్ణ, ప్రకాష్ రాజ్ సహా పలువురు ప్రముఖ నటీనటులు నటిస్తున్నారు. ఈ చిత్రానికి 

మనోజ్ పరమహంస సినిమాటోగ్రఫీ అందిస్తున్నారు. ఎ.ఎస్. ప్రకాష్ ప్రొడక్షన్ డిజైన్ను నిర్వహిస్తుండగా, జాతీయ అవార్డు  గ్రహీత 

నవీన్ నూలి ఎడిటర్ గా వ్యవహరిస్తున్నారు. గుంటూరు కారం చిత్రం ఇటీవలే షూటింగ్ పూర్తి చేసుకుంది. ఈ సినిమా సంక్రాంతి 

కానుకగా 2024, జనవరి 12న ప్రపంచవ్యాప్తంగా భారీస్థా యిలో విడుదల కానుంది.

సర్కారు నౌకరి
ఒక మంచి సినిమ
ప్రముఖ సింగర్ సునీత కుమారుడు ఆకాష్ హీరోగా పరిచయమవుతున్న సినిమా 
"సర్కారు నౌకరి". ఈ చిత్రంలో భావన హీరోయిన్ గా నటించింది. సర్కారు నౌకరి చిత్రా-
న్ని ఆర్కే టెలీ షో బ్యానర్ పై దర్శకేంద్రుడు రాఘవేంద్రరావు నిర్మించారు. గంగనమోని 
శేఖర్ దర్శకత్వం వహించిన "సర్కారు నౌకరి" సినిమా న్యూఇయర్ సందర్భంగా జనవరి 
1న థియేటర్స్ లో ఘనంగా విడుదలవుతోంది. ఈ సినిమాను ఇవాళ పాత్రికేయ మిత్రుల 
కోసం ప్రత్యేకంగా హైదరాబాద్ లో ప్రదర్శించారు. ప్రదర్శన అనంతరం మూవీ టీమ్ 
మీడియాతో మాట్లా డారు. దర్శకుడు గంగనమోని శేఖర్ మాట్లా డుతూ - "సర్కారు నౌకరి" 
కంటెంట్ ఓరియెంటెడ్ గా సాగే సినిమా. యదార్థ ఘటనల స్ఫూర్తితో 90వ దశకం 
నేపథ్యంలో ఈ మూవీని రూపొందించాను. సందేశం, వినోదం రెండు కలిసి సినిమా 
"సర్కారు నౌకరి". అన్ని వర్గా ల ఆడియెన్స్ ను ఆకట్టుకుంటుం దని ఆశిస్తున్నాం. అప్పటి 
గ్రామీణ వాతావరణంలో ఆహ్లా దకరంగా కథా కథనాలు ఉంటాయి. రియలిస్టిక్ అప్రోచ్ 
తో మూవీ ఆకట్టుకుంటుం ది. అన్నారు. హీరోయిన్ భావన మాట్లా డుతూ - "సర్కారు 
నౌకరి" లాంటి మంచి సినిమాతో హీరోయిన్ గా టాలీవుడ్ కు పరిచయం కావడం 
హ్యాపీగా  ఉంది. పర్ ఫార్మెన్స్ ఓరియెంటెడ్ గా నా క్యారెక్టర్ ఉంటుంది. "సర్కారు నౌకరి" 
సినిమా ప్రతి ఆడియెన్ కు నచ్చుతుందనే నమ్మకంతో ఉన్నాం. మనసును తాకే ఎమోషన్, 
ఎంటర్ టైన్ మెంట్ కథలో ఉన్నాయి. ఇలాంటి మంచి మూవీని మీరంతా ఆదరిస్తారని 
కోరుకుంటున్నాం. అని చెప్పింది. హీరో ఆకాష్ మాట్లా డుతూ - "సర్కారు నౌకరి" మూవీ 
మా కెరీర్ కు ఫస్ట్ స్టెప్. కొత్త ఏడాదిలో మొదటి రోజు మీ ముందుకు వస్తోంది. ఈ మొదటి 
అడుగులోనే ప్రేక్షకులు విజయాన్ని అందించి బ్లెస్ చేస్తారని ఆశిస్తున్నాం. "సర్కారు నౌకరి -
"లో ప్రభుత్వ ఉద్యోగి పాత్రలో మీకు కనిపిస్తాను. సొసైటీకి మంచి చేయాలనే తాపత్రయం 
ఒకవైపు, కుటుంబం, స్నేహితుల నుంచి ఎదుర్కొనే సంఘర్షణ మరోవైపు నా క్యారెక్టర్ కు 
అన్ని ఎమోషన్స్ తీసుకొస్తాయి. "సర్కారు నౌకరి" సినిమాకు మీరు ఇచ్చే రెస్పాన్స్ కోసం 
వేచి చూస్తున్నాం.అన్నారు.  

మృణాల్‌ 
శ్రీరామరక్ష

‘సీతారామం’ చిత్రంతో తెలుగు ప్రేక్షకులకు 
చేరువైంది మరాఠీ భామ మృణాల్‌ ఠాకూర్‌. 

ఇటీవల విడుదలైన ‘హాయ్‌ నాన్న’ సినిమాలో 
ఆమె అభినయానికి చక్కటి ప్రశంసలు 

దక్కాయి. ఈ నేపథ్యంలో ఈ భామ సినిమాల 
వేగాన్ని పెంచింది. భారీ అవకాశాలను 

సొంతం చేసుకుంటూ దూసుకుపోతున్నది. 
తాజా సమాచారం ప్రకారం రాఘవ లారె-
న్స్‌తో ఈ అమ్మడు జోడీ కట్టబోతున్నట్లు  

తెలిసింది. వివరాల్లోకి  వెళితే.. రాఘవ లారెన్స్‌ 
హీరోగా దర్శకుడు రమేష్‌వర్మ ఓ చిత్రాన్ని 
తెరకెక్కిస్తున్నాడు. ఇందులో కథానాయిక 

పాత్రకు చక్కటి ప్రాధాన్యత ఉంటుందని 
తెలిసింది. బలమైన సంఘుర్షణతో కూడిన 

ఈ పాత్ర కోసం మృణాల్‌ ఠాకూర్‌ను ఎంపిక 
చేశారని తెలిసింది. ఈ చిత్రానికి ‘శ్రీరామరక్ష’ 

అనే పేరును పరిశీలిస్తున్నట్లు  సమాచారం. 
ప్రస్తుతం మృణాల్‌ ఠాకూర్‌ తెలుగులో విజయ్‌ 

దేవరకొండ సరసన ‘ఫ్యామిలీ స్టార్‌ ’ అనే 
చిత్రంలో నటిస్తున్నది. హిందీలో ‘పూజా మేరీ 

జాన్‌’ అనే సినిమా చేస్తున్నది.




